
1.0 ᐃᓘᓐᓇᖏᓐᓅᖓᔪᑦ  

 

1.1 ᓇᓗᓇᐃᕐᓯᒋᐊᕈᑎᖓ 

 

ᑖᒃᑯᐊ ᑎᑎᕋᖅᑕᐅᓯᒪᔪᑦ ᑐᔅᓯᕋᐅᓯᐅᖁᔨᔾᔪᑏᑦ (RFP) ᐱᔨᑦᑎᕋᐅᑎᖃᕋᔭᖅᑐᒥᒃ ᑐᔅᓯᕋᕐᓯᒪᔪᒧᑦ ᐅᕝᕙᓘᓐᓃᑦ 

ᑳᓐᑐᓛᒃᑕᐅᓯᒪᓂᐊᖅᑐᒧᑦ ᐃᖅᑲᓇᐃᔮᖃᕐᓗᓂ ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖑᓂᕐᒥᒃ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᓐᓄᑦ (ᑕᕝᕙᓂ ᑕᐃᔭᐅᖃᑦᑕᓂᐊᖅᑐᖅ ᐃᒫᒃ ᑐᔅᓯᕋᐅᓯᐅᖁᔨᔾᔪᑎᓂᑦ “ᕿᑭᖅᑕᓂᒃᑯᑦ”). ᑖᓐᓇ 

ᑐᔅᓯᕋᐅᓯᐅᖁᔨᔾᔪᑎ ᓴᖅᑭᖅᑕᐅᕗᖅ ᒪᓕᑦᑐᑎᒃ ᕿᑭᖅᑕᓂᒃᑯᑦ ᓂᕈᐊᖅᑐᓕᕆᓂᕐᒧᑦ ᒪᓕᒐᖏᓐᓂᒃ 

ᓂᕈᐊᕆᐊᖃᕐᖓᑕ ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᔅᓴᒥᒃ ᑐᑭᒧᐊᒃᑎᑦᑎᒐᔭᖅᑐᒥᒃ ᐊᒻᒪᓗ ᑎᓕᓯᖃᑦᑕᓂᐊᖅᑐᒥᒃ 

ᐊᐅᓚᑦᑎᔾᔪᑕᐅᔭᕆᐊᓕᓐᓂᒃ ᕿᑭᖅᑕᓂᒃᑯᓐᓄᑦ 2020 ᓂᕈᐊᕐᓇᐅᓛᖅᑐᒧᑦ ᓂᕈᐊᕋᔅᓴᐅᖃᑕᐅᔪᓐᓇᖅᑐᓂᑦ 

ᑎᓴᒪᐅᔪᖅᑐᓄᑦ (8) ᐃᓂᐅᔪᓄᑦ ᑲᑎᒪᔨᐅᓂᕐᒧᑦ ᕿᑭᖅᑕᓂᒃᑯᓐᓄᑦ ᐅᑯᐊᖑᓪᓗᑎᒃ: 

 

1. ᓯᕗᓕᖅᑎ − ᐊᖏᔪᖅᑳᑉ−ᑐᖏᓕᐊ (4 ᐊᕐᕌᒍᓄᑦ);  

2. ᓯᕗᓕᖅᑎ − ᑎᑎᕋᖅᑎ−ᑮᓇᐅᔭᓕᕆ (4 ᐊᕐᕌᒍᓄᑦ);  

3. ᓄᓇᓕᓐᓂᑦ ᑲᑎᒪᔨ − ᐃᒃᐱᐊᕐᔪᒃ (4 ᐊᕐᕌᒍᓄᑦ); 

4. ᓄᓇᓕᓐᓂᑦ ᑲᑎᒪᔨ − ᑭᙵᐃᑦ (4 ᐊᕐᕌᒍᓄᑦ); 

5. ᓄᓇᓕᓐᓂᑦ ᑲᑎᒪᔨ − ᐊᐅᓱᐃᑦᑐᖅ (4 ᐊᕐᕌᒍᓄᑦ); 

6. ᓄᓇᓕᓐᓂᑦ ᑲᑎᒪᔨ − ᐸᓐᓂᖅᑑᖅ (4 ᐊᕐᕌᒍᓄᑦ); 

7. ᓄᓇᓕᓐᓂᑦ ᑲᑎᒪᔨ − ᕿᑭᖅᑕᕐᔪᐊᖅ (4 ᐊᕐᕌᒍᓄᑦ); 

8. ᓄᓇᓕᓐᓂᑦ ᑲᑎᒪᔨ − ᖃᐅᓱᐃᑦᑐᖅ (4 ᐊᕐᕌᒍᓄᑦ); 

 

ᐊᑐᖅᑕᐅᔭᕆᐊᓖᑦ ᑐᓂᓯᓂᐊᖅᑎᓪᓗᒋᑦ ᑎᑎᕋᖅᑕᐅᓯᒪᔪᑦ ᑎᑎᕋᕐᓯᒪᓂᖏᓐᓂ 2ᒥ 3ᒥᓗ, ᐊᒻᒪᓗ ᐱᔾᔪᑎᖏᑦ, 

ᐃᖅᑲᓇᐃᔮᕆᖃᑦᑕᓂᐊᖅᑕᖏᓪᓗ ᐊᒻᒪᓗ ᐱᔨᑦᑎᕋᐅᑎᒋᖃᑦᑕᓂᐊᖅᑕᖏᑦ ᐃᖅᑲᓇᐃᔮᕐᒥ ᐊᒻᒪᓗ 

ᐱᔨᑦᑎᕋᐅᑎᒋᖃᑦᑕᕆᐊᖃᕐᓂᐊᖅᑕᖏᑦ ᑎᑎᕋᖅᑕᐅᓯᒪᒻᒥᔪᑦ ᐊᑐᐊᒐᖏᓐᓂ ᐱᓕᕆᔾᔪᓯᐅᔭᕆᐊᓖᑦ 

ᑎᑎᕋᕐᓯᒪᓂᖏᓐᓂ 5ᒥ. 

 

1.2 ᐱᕙᓪᓕᐊᓯᒪᓂᖏᑕ ᒥᔅᓵᓄᑦ ᑐᑭᓯᐅᒪᔾᔪᑎᔅᓴᐃᑦ 

 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ (ᕿᑭᖅᑕᓂᒃᑯᑦ) ᖃᑭᒪᒍᑎᔅᓴᓕᐅᕋᓱᐊᖅᑎᐅᒐᑎᒃ ᑲᑐᔾᔨᖃᑎᒌᖑᒻᒪᑕ 

ᑎᒥᙳᖅᑎᑕᐅᓯᒪᔪᑦ ᑲᑐᔾᔨᖃᑎᒌᓄᑦ ᒪᓕᒐᖅᑎᒍᑦ (ᓄᓇᕗᑦ) ᐃᓚᒋᔭᐅᒍᓐᓇᑐᐃᓐᓇᐅᓪᓗᑎᒃ ᐃᓄᓕᒫᑦ 

ᓄᓇᑖᖃᑕᐅᓯᒪᔪᑦ ᓄᓇᕗᑦ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᖏᑎᒍᑦ (NLCA) ᓄᓇᖃᕐᓯᒪᔪᓂᑦ ᕿᑭᖅᑕᓂ 

ᓄᓇᕗᒥ ᑐᖔᓂ ᐊᑕᐅᓯᐅᑉ (1) ᐊᕐᕌᒎᑉ. ᐃᓚᒋᔭᐅᔪᓕᒫᑦ ᐅᑭᐅᓖᑦ ᖁᓕᓂᓪᓗ ᐱᖓᓲᔪᖅᑐᓂᓪᓗ (16) 

ᐅᕝᕙᓘᓐᓃᑦ ᐅᖓᑖᓂ ᓂᕈᐊᕈᓐᓇᖅᑐᑦ ᓂᕈᐊᕐᓇᑎᓪᓗᒍ ᓯᕗᓕᖅᑎᔅᓴᓂᑦ ᑲᑎᒪᔨᐅᖃᑕᐅᓂᐊᖅᑐᓂᑦ 

ᑲᑎᒪᔨᓄᑦ (ᐊᖏᔪᖅᑳᖅ, ᐊᖏᔪᖅᑳᑉ−ᑐᖏᓕᐊ ᐊᒻᒪᓗ ᑎᑎᕋᖅᑎ−ᑮᓇᐅᔭᓕᕆᔨ). ᐃᓚᒋᔭᐅᔪᑦ ᐅᑭᐅᓖᑦ 

ᖁᓕᓂᑦ ᐱᖓᓲᔪᖅᑐᓂᓪᓗ (16) ᐅᕝᕙᓘᓐᓃᑦ ᐅᖓᑖᓂ ᓂᕈᐊᖃᑦᑕᕈᓐᓇᕐᒥᔪᑦ ᓂᕈᐊᕐᓇᐅᑎᓪᓗᒍ ᓄᓇᖏᓐᓂ 

ᓄᓇᖓᓐᓂ ᑲᑎᒪᔨᔅᓴᒥᒃ ᑭᒡᒐᖅᑐᐃᓂᐊᖅᑐᒥᒃ ᐃᓚᒋᔭᐅᔫᑉ ᓄᓇᖅᑲᑎᖏᓐᓂᒃ.   

 

1.3 ᑐᑭᖏᑦ 

 

“RFP” ᑖᓐᓇ ᑐᔅᓯᕋᐅᑦ ᐱᔨᑦᑎᕋᐅᑎᖃᕐᓂᐊᖅᑐᒧᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ. 

 

“ᐃᖅᑲᓇᐃᔮᖅ” ᑖᓐᓇ ᐃᖅᑲᓇᐃᔮᔅᓴᖅ ᐊᖏᔪᖅᑳᖑᓂᕐᒧᑦ ᓂᕈᐊᖅᑐᓕᕆᓂᕐᒧᑦ. 

“ᑐᔅᓯᕋᖅᑐᖅ” ᑭᓇᑐᐃᓐᓇᖅ, ᐃᖅᑲᓇᐃᔭᕐᕕᐅᔪᖅ ᐅᕝᕙᓘᓐᓃᑦ ᑎᒥᐅᔪᖅ ᑐᓂᓯᔪᖅ ᑐᔅᓯᕋᐅᒻᒥᑦ 

ᑭᐅᔾᔪᑎᒋᓪᓗᒍ 

ᐅᕝᕙᓘᓐᓃᑦ “ᑳᓐᑐᓛᒃᑕᐅᓯᒪᔪᖅ” ᑖᔅᓱᒧᖓ ᑐᔅᓯᕋᐅᓯᐅᖁᔨᔾᔪᑎᒧᑦ, ᐊᒻᒪᓗ ᐃᓚᒋᔭᐅᒋᓪᓗᓂ 

ᑐᔅᓯᕋᖅᑐᖅ ᐅᕝᕙᓘᓐᓃᑦ ᑳᓐᑐᓛᒃᑕᐅᓲᖅ ᓂᕈᐊᕋᔅᓴᐅᔪᖁᑎᖓ ᐃᓂᔅᓴᒧᑦ 

ᐱᔨᑦᑎᕋᐅᑎᖃᕐᓂᐊᕐᖓᑦ. 

 

“ᐱᔨᑦᑎᐅᑏᑦ” ᐱᔨᑦᑎᕋᐅᑏᑦ ᐃᖅᑲᓇᐃᔮᔅᓴᒧᑦ ᓇᓗᓇᐃᖅᑕᐅᓯᒪᔪᑦ ᐱᓕᕆᔾᔪᓯᐅᓂᐊᖅᑐᓂᑦ 

ᐊᑐᐊᒐᖏᓐᓂ ᑕᕝᕙᓂ ᑐᔅᓯᕋᐅᓯᐅᖁᔨᔾᔪᑎᒥ ᐱᔨᑦᑎᕋᐅᑎᒋᓂᐊᖅᑕᖏᑦ ᓂᕈᐊᖅᑕᐅᔫᑉ 

ᑐᔅᓯᕋᕐᓯᒪᔫᑉ. 

 

“ᑳᓐᑐᓛᒃ” ᐱᔨᑦᑎᕋᐅᑎᓄᑦ ᑳᓐᑐᓛᒃ ᐊᖏᖃᑎᒌᒍᑕᐅᓂᐊᖅᑐᖅ ᕿᑭᖅᑕᓂᒃᑯᓐᓂ ᓂᕈᐊᖅᑕᐅᔪᒧᑦ 

ᑐᔅᓯᕋᕐᓯᒪᔪᒧᑦ ᓂᕈᐊᕋᔅᓴᐅᔪᖁᑎᖃᕐᓂᐊᕐᖓᑕ ᑖᔅᓱᒧᖓ ᐃᖅᑲᓇᐃᔮᔅᓴᒧᑦ 

ᐱᔨᑦᑎᕋᐅᑎᖃᕐᓂᕐᒧᑦ ᑕᐃᒫᒃ ᓇᓗᓇᐃᖅᑕᐅᓯᒪᒻᒪᑦ ᐊᑐᐊᒐᖏᓐᓂ 

ᐱᓕᕆᔾᔪᓯᐅᔭᕆᐊᓖᑦ ᑕᕝᕙᓂ ᑐᔅᕋᐅᓯᐅᖁᔨᔾᔪᑎᒥ. 

 

2.0 ᒪᓕᑦᑕᐅᔭᕆᐊᓖᑦ ᑐᔅᓯᕋᐅᓯᐅᖅᑐᓄᑦ 

 

2.1 ᑐᓂᓯᓂᖅ 

 

ᑐᔅᓯᕋᖅᑐᖅ ᑐᓂᓯᔪᓐᓇᖅᑐᖅ ᑎᑎᖅᑲᓂᑦ ᐸᐃᑉᐹᑎᒍᑦ ᐊᒻᒪᓗ/ᐅᕝᕙᓘᓐᓃᑦ ᖃᕋᓴᐅᔭᒃᑯᑦ ᓇᓕᖅᑲᖏᓐᓂᒃ 

ᑐᔅᓯᕋᐅᑎᖏᓐᓂᒃ. ᑎᑎᖅᑲᐃᑦ ᐸᐃᑉᐹᑎᒍᑦ ᐴᕐᓯᒪᔭᕆᐊᓖᑦ ᓂᐱᑎᓯᒪᔪᒥ ᐴᕐᓯᒪᓗᑎᒃ ᐊᒻᒪᓗ ᐅᕝᕙᓘᓐᓃᑦ 

ᐴᖅᑕᐅᓯᒪᑦᑎᐊᕐᓗᑎᒃ ᓂᐱᑎᓯᒪᔪᓂᑦ, ᓇᓗᓇᐃᒃᑯᑕᖃᑦᑎᐊᕐᓗᑎᒃ ᓯᓚᑖᒍᑦ ᑎᑎᕋᕐᓯᒪᓗᓂ ᐃᖅᑲᓇᐃᔮᔅᓴᖅ. 

ᑐᔅᓯᕋᐅᑏᑦ ᑐᓂᔭᐅᖃᑦᑕᕆᐊᓖᑦ ᐅᕗᖓ: 

 

Qikiqtani Inuit Association 

P.O. Box 1340 

Iqaluit, Nunavut 

X0A 1H0 

 

ᑐᕌᖅᑎᑦᑎᕕᒋᓯᒪᓗᒍ:  ᓇᕙᕋᓇ ᐱᕗᕆᑦ, ᑐᑭᒧᐊᒃᑎᑦᑎᔨ ᐊᐅᓚᑦᑎᔾᔪᑎᓄᑦ 

 

ᑐᔅᓯᕋᐳᑏᑦ ᐱᔭᐅᖃᑦᑕᓂᐊᖅᑐᑦ 5:00ᒨᕋᓱᓐᓂᖓᓂ ᐅᓐᓄᓴᒃᑯᑦ, ᑲᓇᓐᓇᐅᑉ ᓯᕿᙳᔭᖓ ᒪᓕᓪᓗᒍ ᒪᐃ 

8, 2020 (ᒪᑐᕕᔅᓴᖓ ᑖᓐᓇ). 

 

ᐊᖏᕐᓂᐊᕐᒪᖔᑕ ᑭᖑᕙᖅᑐᓂᑦ ᑐᔅᓯᕋᐅᓯᐅᕈᑕᐅᔪᓂᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ 

ᐃᓱᒪᕐᓲᑕᐅᑦᑎᐊᕐᓗᓂ ᑐᑭᑖᕈᑕᐅᒐᔭᖅᑐᖅ. 

 

ᖃᕋᓴᐅᔭᒃᑯᑦ ᓇᔅᓯᐅᔾᔭᐅᓪᓗᑎᒃ ᑐᓂᔭᐅᔪᑦ ᑐᕌᖅᑎᑕᐅᖃᑦᑕᕈᓐᓇᖅᑐᑦ ᐃᕐᖐᓈᖅᑕᐅᑎᒃᑯᑦ ᑐᕌᕈᑎᖓ 

ᑎᑎᕋᕐᓯᒪᔪᖅ 2.2ᒥ. ᓇᒻᒥᓂᖅ ᐋᑕᐅᔪᑦ ᓇᓕᖅᑲᐃᑦ ᑐᓂᔭᐅᖃᑦᑕᕈᓐᓇᖅᑐᑦ ᓯᕗᕐᖓᒍᑦ 

ᐋᖅᑭᔅᓱᐃᖃᑎᖃᕐᓯᒪᓗᑎᒃ ᐋᑦᑎᕕᒋᓂᐊᖅᑕᖓᓂ ᑐᑭᒧᐊᒃᑎᑦᑎᔨᒧᑦ ᐊᐅᓚᑦᑎᔾᔪᑎᓄᑦ. 

 

2.2 ᑐᑭᓯᒋᐊᕐᓂᖅ ᐊᒻᒪᓗ ᐋᖅᑭᑎᐊᕐᓯᓂᖅ  

 

ᐃᓘᓐᓇᑎᒃ ᑐᑭᓯᒋᐊᕈᑕᐅᔪᑦ ᐱᔾᔪᑎᒋᓪᓗᒍ ᑐᔅᓯᕋᐅᓯᐅᖁᔨᔾᔪᑎ ᑐᑭᓯᒋᐊᕈᑕᐅᖃᑦᑕᕈᓐᓇᖅᑐᑦ ᐅᕗᖓ: 

 

ᓇᕙᕋᓇ ᐱᕗᕆᑦ, ᑐᑭᒧᐊᒃᑎᑦᑎᔨ ᐊᐅᓚᑦᑎᔾᔪᑎᓄᑦ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 



ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 

ᓂᕈᐊᕐᓇᕐᒧᑦ ᒪᓕᒐᐃᑦ  

ᑐᔅᓯᖃᐅᓯᐅᖁᔨᔾᔪᑎ ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖑᓂᕐᒧᑦ ᐱᔨᑦᑎᕋᐅᑎᖃᕐᓂᐊᖅᑐᒥᒃ  

ᑎᑎᖅᑲᓂᐊᕐᕕᖓ 1340 

ᐃᖃᓗᐃᑦ, ᓄᓇᕗᑦ 

X0A 1H0 

 

ᐅᖄᓚᐅᑖ:  867-222-2259 

ᐃᕐᖐᓈᖅᑕᐅᑖ: nbeveridge@qia.ca   

ᖃᐅᔨᒪᑦᑎᐊᖁᔨᓪᓗᑎᒃ ᑕᐃᒫᔅᓴᐃᓐᓇᖅ ᐊᔾᔨᒌᑦᑐᒥᒃ ᐊᒻᒪᓗ ᓈᒻᒪᑦᑐᒥᒃ ᐃᓕᖅᑯᓯᖃᕐᕕᖃᕐᒪᖔᑕ 

ᑐᔅᓯᕋᐅᓯᐅᕐᓯᒪᔪᓕᒫᓄᑦ, ᐃᓘᓐᓇᑎᒃ ᑎᒥᐅᔪᑦ ᑐᓂᓯᔭᐅᓯᒪᔪᑦ ᑐᔅᓯᕋᐅᓯᐅᖁᔨᔾᔪᑎᒥᒃ ᑐᑭᓯᑎᑕᐅᖃᑦᑕᓂᐊᖅᑐᑦ 

ᐱᔾᔪᑎᒋᓪᓗᒋᑦ ᐱᒻᒪᕆᐅᔪᑦ ᑐᑭᓯᒋᐊᕈᑕᐅᓯᒪᔪᑦ ᑎᑎᕋᕐᓯᒪᓗᒋᑦ ᐋᖅᑭᑎᐊᕐᓯᒍᑕᐅᓯᒪᔪᑦ ᐅᕝᕙᓘᓐᓃᑦ 

ᑐᑭᓯᓇᕐᓯᑎᑦᑎᒋᐊᕈᑕᐅᓯᒪᔪᑦ. ᐅᖃᐅᓯᒃᑯᑦ ᓇᓗᓇᐃᕐᓯᒋᐊᕈᐅᔪᑦ ᐅᕝᕙᓘᓐᓃᑦ ᐊᑐᖅᑕᐅᖁᔭᐅᔪᑦ 

ᐊᑐᖅᑕᐅᓴᐃᓐᓇᕆᐊᑐᔾᔮᖏᒻᒪᑕ ᕿᑭᖅᑕᓂᒃᑯᓐᓄᑦ ᑕᐃᒫᓪᓗ ᑐᙵᕕᐅᔭᕆᐊᖃᙱᑦᑐᑦ ᑐᔅᓯᕋᕐᓯᒪᔪᓄᑦ. 

 

ᒪᑐᕕᔅᓴᖓ ᑐᓂᓯᓯᒪᔭᕆᐊᖃᕐᓂᕐᒧᑦ ᑐᑭᓯᒋᐊᕈᑎᓂᑦ ᐅᓇᐅᕗᖅ ᒪᐃ 6, 2020 12:00ᒨᖅᑎᓪᓗᒍ ᐅᓐᓄᓴᒃᑯᑦ. 

ᑲᓇᓐᓇᐅᑉ ᓯᕿᙳᔭᖓ ᒪᓕᑦᑐᒍ. 

 

2.3 ᐊᑐᕆᐊᖃᖅᑕᖏᑦ ᑐᔅᓯᕋᖅᑐᑦ 

 

ᓂᕈᐊᖅᑕᐅᔪᖅ ᑐᔅᓯᕋᕐᓯᒪᔪᖅ ᓇᒻᒥᓂᕐᓱᕐᓗᓂ ᑳᓐᑐᓛᒃᑕᐅᓯᒪᓂᐊᖅᑐᖅ ᐊᒻᒪᓗ ᑐᔅᓯᕋᕐᓯᒪᔪᖅ/ᑳᓐᑐᓛᒃᑕᐅᓲᖅ 

ᓂᕈᐊᕋᔅᓴᖁᑎᖓ ᐃᖅᑲᓇᐃᔭᖅᑎᒋᔭᐅᓂᐊᖅᑐᖅ ᑐᔅᓯᕋᕐᓯᒪᔪᒧᑦ. ᑐᔅᓯᕋᕐᓯᒪᔪᖅ ᑲᒪᒋᔭᔅᓴᖃᖃᑦᑕᓂᐊᖅᑐᖅ 

ᐃᓘᓐᓇᖏᓐᓂᒃ ᒐᕙᒪᑐᖃᒃᑯᓐᓄᑦ, ᑲᓇᑕᐅᑉ ᐊᕕᑦᑐᕐᓯᒪᓂᖏᓐᓄᑦ ᐊᒻᒪᓗ ᐅᑭᐅᖅᑕᖅᑐᒥ ᐊᕕᑦᑐᕐᓯᒪᓂᐅᔪᓄᑦ 

ᐃᓚᒍᑕᖏᓐᓂᒃ (ᑖᒃᓰᔭᕈᑎᖏᓐᓂᒃ), ᖃᐅᔨᓴᖅᑕᐅᔾᔪᑎᖏᓐᓂᒃ, ᐊᑭᓕᕆᐊᓕᓐᓂᑦ, ᐲᔭᖅᑕᐅᖃᑦᑕᓂᐊᖅᑐᓂᑦ, 

ᓇᓪᓕᐅᒃᑯᒫᓂᑦ, ᐃᖅᑲᓇᐃᔭᖅᑎᓄᑦ ᐊᑭᓕᕐᓱᖅᑕᐅᔾᔪᑎᔅᓴᓄᑦ ᑲᑎᒪᔨᓄᑦ ᐊᑭᓕᕆᐊᓕᓐᓄᑦ ᐊᓯᖏᓐᓂᓪᓗ 

ᐊᑭᓕᕆᐊᓕᖏᓐᓂᑦ ᐱᔾᔪᑎᒋᓪᓗᒍ ᐃᖅᑲᓇᐃᔮᖅ ᐊᒻᒪᓗ ᐱᔨᑦᑎᕋᐅᑏᑦ. ᑐᔅᓯᕋᖅᑐᖅ ᑐᓂᓯᔭᕆᐊᖃᕋᔭᖅᑐᖅ 

ᕿᑭᖅᑕᓂᒃᑯᓐᓄᑦ ᑐᔅᓯᕋᕐᕕᐅᑎᓪᓗᒍ ᓇᓗᓇᐃᒃᑯᑕᕐᒥᒃ ᒪᓕᑦᑎᐊᕐᓂᖓᓂᒃ ᐃᓘᓐᓇᖏᓐᓂᒃ ᒐᕙᒪᑐᖃᒃᑯᓐᓄᑦ, 

ᓄᓇᕗᒥ ᐊᒻᒪᓗ ᓄᓇᓕᓐᓂᑦ ᒪᓕᒐᐅᕙᑦᑐᓂᑦ ᐊᑐᖅᑐᓂᑦ ᑐᔅᓯᕋᖅᑐᒧᑦ, ᐃᓚᒋᔭᐅᓪᓗᑎᒃ ᐃᓚᒍᑕᖏᑦ (GST) 

ᐊᒻᒪᓗ/ᐅᕝᕙᓘᓐᓃᑦ ᐃᖅᑲᓇᐃᔭᖅᑎᓄᑦ ᐊᑭᓕᕐᓱᖅᑕᐅᔾᔪᑎᔅᓴᓄᑦ ᑲᑎᒪᔨᓄᑦ ᐋᖅᑭᓯᒪᓂᖓ.  

 

2.4 ᑭᓪᓕᖏᑦ ᒪᓕᒋᐊᖃᖅᑕᖏᓪᓗ  

 

2.4.1 ᑐᓂᓯᑉᐸᑦ ᑐᔅᓯᕋᐅᒻᒥᑦ ᑐᑭᓯᓂᕋᕐᓂᐊᕐᖓᑦ ᑐᔅᓯᕋᖅᑐᖅ ᐅᖃᓕᒫᕐᓯᒪᓂᖓᓂᒃ ᐊᒻᒪᓗ 

ᐊᖏᕈᑎᖃᕐᓂᖓᓂᒃ ᐊᑕᔪᓂᑦ ᐃᓘᓐᓇᖏᓐᓂᒃ ᑭᓪᓕᖏᓐᓄᑦ ᒪᓕᒋᐊᖃᖅᑕᖏᓐᓂᓪᓗ ᑖᒡᓱᒧᖓ 

ᑐᔅᓯᕋᐅᓯᐅᖁᔨᔾᔪᑕᐅᔪᒧᑦ. 

 

2.4.2 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᑭᓖᔾᔮᖏᑦᑐᑦ ᐅᐸᓗᖓᐃᔭᖅᑕᐅᓂᖏᓐᓄᑦ ᑭᐅᔾᔪᑏᑦ 

ᑖᔅᓱᒧᖓ ᑐᔅᓯᕋᐅᓯᐅᖁᔨᔾᔪᑎᒧᑦ. ᐃᓘᓐᓇᖏᑦ ᐊᑭᓕᐅᑎᖏᑦ ᑐᔅᓯᕋᖅᑑᑉ ᑲᒪᒋᓂᐊᖅᑕᖏᑦ 

ᑐᔅᓯᕋᖅᑑᑉ.  ᕿᑭᖅᑕᓂᒃᑯᑦ ᑲᒪᒋᔭᖃᔾᔮᖏᑦᑐᑦ ᓇᓕᑐᐃᓐᓇᖏᓐᓂᒃ ᐊᑭᖏᓐᓂᒃ, ᐊᓯᐅᔨᒍᑕᐅᔪᓂᑦ 

ᓱᕋᐃᒍᑕᐅᔪᓂᓪᓘᓐᓃᑦ (ᐊᑕᓪᓚᑦᑖᖅᑐᓂᑦ ᐅᕝᕙᓘᓐᓃᑦ ᑭᖑᓂᐊᒍᑦ ᐊᑐᖅᑐᓂᑦ) ᐊᑐᖅᑕᐅᔪᓂᑦ 

ᑐᔅᓯᕋᖅᑐᒧᑦ ᐱᔾᔪᑎᒋᓪᓗᒋᑦ ᓇᓕᑐᐃᓐᓇᖏᑦ ᐱᔾᔪᑕᐅᔪᑦ ᑐᔅᓯᕋᐅᓯᐅᖁᔨᔾᔪᑎᒨᖓᔪᑦ, 

ᐃᓚᒋᔭᐅᓪᓗᑎᒃ ᑭᓯᐊᓂ ᑖᒃᑯᓄᖓᐃᓐᓇᑲᓪᓚᒃ ᑭᓪᓕᖃᕋᑎᒃ ᐅᐸᓗᖓᐃᔭᐃᓂᖅ 

ᐊᒻᒪᓗ/ᐅᕝᕙᓘᓐᓃᑦ ᐋᑦᑎᓂᖅ ᑐᔅᓯᕋᐅᒻᒥᑦ, ᐊᒻᒪᓗ ᑕᐃᒪᐃᑎᑕᐅᑦᑕᓂᖅᑲᑕ ᐋᒡᒐᓘᓐᓃᑦ 

ᐱᔮᖅᑯᒻᒥᑦ ᐅᕝᕙᓘᓐᓃᑦ ᐃᑉᐱᒍᓱᑦᑎᐊᖏᓐᓂᑯᒧᑦ ᐱᓂᐊᕈᑎᖃᕐᓗᓂ ᐅᕝᕙᓘᓐᓃᑦ ᐋᒥᑦᑎᓗᓂ 

ᕿᑭᖅᑕᓂᒃᑯᓐᓂᑦ.  

 

2.4.3 ᑖᓐᓇ ᐊᑐᐃᓐᓇᐅᑎᑦᑎᒍᑕᐅᙱᑦᑐᖅ ᐅᕝᕙᓘᓐᓃᑦ ᐊᑭᑦᑐᕋᐅᓯᐅᖁᔨᔾᔪᑎᐅᙱᑦᑐᖅ. 

ᕿᑭᖅᑕᓂᒃᑯᑦ ᐃᒫᒃ ᐱᙱᑦᑐᑦ, ᑖᔅᓱᒥᖓ ᑐᔅᓯᕋᐅᓯᐅᖁᔨᔾᔪᑎᖃᖅᑐᑎᒃ, ᐊᖏᕈᑎᖃᙱᑦᑐᑦ 

ᑐᓂᓯᓂᐊᕐᓂᕋᕐᓂᕐᒥᒃ ᑖᔅᓱᒥᖓ ᑐᔅᓯᕋᐅᓯᐅᖁᔨᔾᔪᑎᒥᒃ, ᐅᕝᕙᓘᓐᓃᑦ ᑭᓪᓕᓕᐅᙱᑦᑐᑦ ᓇᒻᒥᓂᖅ 

ᐊᖏᕈᑎᖃᕐᓂᐊᕐᓂᕋᕐᓗᑎᒃ ᐊᑭᑭᓐᓂᕐᐹᖓᓂᒃ ᐅᕝᕙᓘᓐᓃᑦ ᓇᓕᐊᓐᓂᑐᐃᓐᓴᖅ ᑐᔅᓯᕋᐅᒻᒥᑦ 

mailto:jgroves@qia.ca


ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 

ᓂᕈᐊᕐᓇᕐᒧᑦ ᒪᓕᒐᐃᑦ  

ᑐᔅᓯᖃᐅᓯᐅᖁᔨᔾᔪᑎ ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖑᓂᕐᒧᑦ ᐱᔨᑦᑎᕋᐅᑎᖃᕐᓂᐊᖅᑐᒥᒃ  

ᑐᓂᔭᐅᔪᒥᒃ, ᑭᓯᐊᓂᓕ ᐱᔪᓐᓇᐅᑎᖃᖅᑯᑦ ᑐᓂᓯᒍᒫᕐᓂᐊᓂᕐᒥᒃ ᑖᔅᓱᒥᖓ ᑐᔅᓯᕋᐅᓯᐅᖁᔨᔾᔪᑎᒥᒃ 

ᖃᓄᑐᐃᓐᓇᑦᑎᐊᖅ (ᐅᕝᕙᓘᓐᓃᑦ ᑐᓂᓯᙱᑎᐊᒻᒪᕆᒍᓐᓇᓂᕐᒥᒃ) ᑕᐃᒫᒃ ᕿᑭᖅᑕᓂᒃᑯᑦ 

ᐱᔪᒪᓂᖓᑦ ᒪᓕᓪᓗᒍ ᑐᑭᑖᕈᑎᖃᖅᑎᓪᓗᒋᑦ ᕿᑭᖅᑕᓂᒃᑯᑦ ᓇᒻᒥᓂᖅ ᐊᒻᒪᓗ ᐊᓯᖏᓐᓄᑦ 

ᓴᖑᑎᑕᐅᓂᐅᓴᙱᓪᓗᑎᒃ ᐃᓱᒪᕐᓲᑎᒋᓪᓗᒍ. 

 

2.4.4 ᑐᔅᓯᕋᖅᑐᑦ ᐋᖅᑭᒋᐊᕐᓯᔭᕆᐊᖃᙱᑦᑐᑦ ᓇᒻᒥᓂᖅ ᑐᔅᓯᕋᐅᑎᖏᓐᓂᒃ ᒪᑐᓯᒪᓕᖅᑎᓪᓗᒍ ᐅᓪᓗᖓ 

ᓯᕿᙳᔭᖓ ᒪᓕᑦᑐᒍ, ᐊᒻᒪᓗ ᑐᔅᓯᕋᐅᑎᖓ ᖃᐅᔨᓴᖅᑕᐅᒍᓐᓇᕆᐊᓕᒃ ᓈᒻᒪᒋᔭᐅᓂᐊᕐᒪᖔᖅ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ ᖃᖓᑐᐃᓐᓇᑦᑎᐊᖅ 72 ᐃᑲᕐᕋᐃᑦ ᑐᖔᓂ 

ᒪᑐᓚᐅᖅᑎᓪᓗᒍ ᒪᑐᕕᔅᓴᖓᓂ ᐋᑕᐅᓗᓂ ᑐᔅᓯᕋᕐᓯᒪᔪᒧᑦ ᕿᑭᖅᑕᓂᒃᑯᓐᓂᑦ ᑎᑎᖅᑲᑎᒍᑦ 

ᓈᒻᒪᒋᔭᐅᓂᕋᖅᑕᐅᓗᓂ. 

 

2.4.5 ᕿᑭᖅᑕᓂᒃᑯᑦ ᐱᔪᓐᓇᐅᑎᓖᑦ ᓄᖅᑲᑎᑦᑎᒍᓐᓇᓂᕐᒥᒃ ᑖᔅᓱᒥᖓ ᑐᔅᓯᕋᐅᓯᐅᖁᔨᔾᔪᑎᒥᒃ 

ᖃᖓᑐᐃᓐᓇᑦᑎᐊᖅ ᐊᒻᒪᓗ ᓴᖅᑭᑎᑦᑎᑲᓐᓂᕈᓐᓇᓂᕐᒥᒃ ᑖᔅᓱᒥᖓ ᑭᓱᑐᐃᓐᓇᑦᑎᐊᕐᒥᒃ 

ᐱᔾᔪᑎᖃᕐᓗᑎᒃ, ᐸᓯᔭᔅᓴᕈᖅᑎᑕᐅᓂᐅᓴᙱᑎᐊᕐᓗᑎᒃ ᐊᒻᒪᓗ ᑭᓇᑐᐃᓐᓇᑦᑎᐊᖅ ᑐᔅᓯᕋᖅᑐᖅ 

ᐱᓇᓱᐊᕈᑎᖃᖅᑐᓴᐅᙱᓚᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᓄᖅᑲᑎᑦᑎᓂᖏᓐᓄᑦ 

ᐅᕝᕙᓘᓐᓃᑦ ᓴᖅᑭᑎᑦᑎᑲᓐᓂᕐᓂᖏᓐᓄᑦ ᑐᔅᓯᕋᐅᓯᐅᖁᔨᔾᔪᑎᒥᒃ. 

 

2.4.6 ᕿᑭᖅᑕᓂᒃᑯᑦ ᑲᒪᒋᔭᔅᓴᖃᔾᔮᖏᑦᑐᑦ ᓇᓕᐊᓐᓂᑐᐃᓐᓇᖅ ᑐᔅᓯᕋᐅᒻᒥᑦ ᐅᔾᔨᓇᕐᓯᑎᑦᑎᓯᒪᙱᑦᑐᒥᒃ 

ᑐᔅᓯᕋᐅᓯᐅᖁᔨᔾᔪᑎᐅᑉ ᒥᔅᓵᓄᑦ ᑐᑭᓯᐅᒪᔾᔪᑎᔅᓴᒥᒃ ᓇᓪᓕᐊᓐᓅᖓᒻᒪᖔᖅ ᐊᒻᒪᓗ ᑐᔅᓯᕋᐅᖅᑑᑉ 

ᐊᑎᖓᓂᒃ. 

 

2.4.7 ᕿᑭᖅᑕᓂᒃᑯᑦ ᑲᒪᒋᔭᔅᓴᖃᔾᔮᖏᑦᑐᑦ ᓇᓕᐊᓐᓂᑐᐃᓐᓇᖅ ᑐᔅᓯᕋᐅᒻᒥᑦ ᐋᑕᐅᔪᒥᒃ ᐊᓯᐊᓄᑦ 

ᐋᑦᑎᕕᐅᒍᒫᕐᓂᐊᕐᓯᒪᔫᑉ ᑕᐃᒫᒃ ᑎᑎᕋᖅᑕᐅᓯᒪᓂᖓ ᒪᓕᑦᑐᒍ ᑎᑎᕋᕐᓯᒪᓂᖏᓐᓂ 2.1 ᑕᕝᕙᓂ 

ᑐᔅᓯᕋᐅᓯᐅᖁᔨᔾᔪᑎᒥ. 

 

2.4.8 ᑳᓐᑐᓛᒃ ᑐᓂᔭᐅᓂᐊᖅᑲᑦ ᐱᔾᔪᑎᒋᓪᓗᒍ ᑖᓐᓇ ᑐᔅᓯᕋᐅᓯᐅᖁᔨᔾᔪᑎ, ᑐᓂᔭᐅᓂᐊᖅᑐᖅ 

ᑐᔅᓯᕋᕐᓯᒪᔪᒧᑦ ᑐᔅᓯᕋᐅᑎᖓ, ᕿᑭᖅᑕᓂᒃᑯᑦ ᐃᓱᒪᒋᔭᖓᓐᓂ, 

ᐊᑑᑎᖃᕐᓂᕐᐹᖑᓂᐊᖅᑐᒋᔭᐅᑎᓪᓗᒍ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ, 

ᑲᒪᒋᔭᖃᕈᓐᓇᑎᐊᕐᓂᐊᖅᑲᑦ ᐃᓘᓐᓇᓕᒫᖏᓐᓂᒃ ᑕᒪᑐᒧᖓ ᑐᕌᖓᔪᓂᑦ 

ᐱᓕᕆᑦᑎᐊᕐᓂᐊᕋᓱᒋᔭᐅᑎᓪᓗᒍ ᑳᓐᑐᓛᒻᒥ ᐊᑐᖅᑕᐅᔭᕆᐊᓕᓐᓂᑦ, ᐊᒻᒪᓗ 

ᓱᓕᔪᕐᓇᕐᓂᖃᑦᑎᐊᖅᑲᑦ ᐊᒻᒪᓗ ᑐᙵᕕᒋᔭᔅᓴᐅᑎᐊᖅᑲᑦ ᐱᓕᕆᑦᑎᐊᕐᓂᐊᕐᓂᖓᓂᒃ ᑳᓐᑐᓛᒻᒥ 

ᑲᒪᒋᔭᐅᔭᕆᐊᓕᓐᓂᑦ. 

 

2.4.9 ᕿᑭᖅᑕᓂᒃᑯᑦ ᑐᑭᑖᕈᑎᖃᖅᑲᑕ ᑐᓂᓯᓂᕐᒥᒃ ᑳᓐᑐᓛᒻᒥᒃ ᒪᓕᑦᑐᒍ ᑐᓂᔭᐅᓯᒪᓂᖓ 

ᑭᐅᔾᔪᑎᖃᕐᓗᑎᒃ ᑖᔅᓱᒧᖓ ᑐᔅᓯᕋᐅᓯᐅᕈᒻᒧᑦ, ᓂᕈᐊᖅᑕᐅᔪᖅ ᑐᔅᓯᕋᕐᓯᒪᔪᖅ 

ᖃᐅᔨᒃᑲᖅᑕᐅᒐᔭᖅᑐᖅ ᓈᒻᒪᒋᔭᐅᓂᖓᓂᒃ ᑐᔅᓯᕋᐅᑎᖓᑕ ᑎᑎᖅᑲᑎᒍᑦ, ᐊᒻᒪᓗ ᑭᖑᓂᐊᒍᑦ 

ᑐᓂᓯᔭᐅᒐᔭᖅᑐᓂ ᑎᑎᕋᕐᓯᒪᔪᒥᒃ ᐊᖏᖃᑎᒌᒍᒻᒥᑦ ᑖᓐᓇ ᑳᓐᑐᓛᖑᓂᖓᓂᒃ 

ᓇᓗᓇᐃᒃᑯᑕᐅᒐᔭᖅᑐᖅ. ᑐᔅᓯᕋᕐᓯᒪᔪᑦ ᒪᓕᒐᖅᑎᒍᑦ ᐅᕝᕙᓘᓐᓃᑦ ᓇᓕᒧᑕᖓᓂᒃ 

ᐱᔪᓐᓇᐅᑎᑖᕋᔭᙱᑦᑐᑦ ᐅᕝᕙᓘᓐᓃᑦ ᐃᓱᒪᕐᓱᓕᕈᑎᑖᕋᔭᙱᑦᑐᑦ ᖃᓄᑐᐃᓐᓇᖅ 

ᑳᓐᑐᓛᒋᓂᐊᖅᑕᖓ ᐱᔨᑦᑎᕋᐅᑎᖃᕐᓂᕐᒧᑦ ᐊᑎᓕᐅᖅᑕᐅᓚᐅᙱᓐᓂᖓᓂ ᑕᒪᒃᑮᓐᓂᒃ 

ᐊᖏᖃᑎᒌᓐᓂᐊᑑᓐᓂᒃ. 

 

2.4.10 ᑕᐃᒪ ᓇᓕᐊᓐᓂᑐᐃᓐᓇᖅ ᓈᒻᒪᖏᑦᑐᖅᑕᖃᖅᑲᑦ ᑖᒃᑯᐊ ᑐᔅᓯᕋᐅᓯᐅᖁᔨᔾᔪᑕᐅᔫᑉ ᐊᒻᒪᓗ ᑳᓐᑐᓛᑉ 

ᐱᔨᑦᑎᕋᐅᑎᖃᕐᓂᕐᒧᑦ, ᑳᓐᑐᓛᒃ ᐊᐅᓚᑦᑎᒍᒫᕐᓂᐊᑐᔅᓴᐅᕗᖅ. ᑕᒪᒃᑭᕐᓗᑎᒃ ᑖᓐᓇ 

ᑐᔅᓯᕋᐅᓯᐅᖁᔨᔾᔪᑎ ᐊᒻᒪᓗ ᑳᓐᑐᓛᒃ ᐊᐅᓚᑕᐅᓂᐊᖅᑑᒃ ᒪᓕᓪᓗᒋᑦ ᒪᓕᒐᐃᑦ ᓄᓇᕗᒥ ᐊᒻᒪᓗ 

ᐊᑐᖅᑐᑦ ᒪᓕᒐᐃᑦ ᑲᓇᑕᒥ. 

 



ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 

ᓂᕈᐊᕐᓇᕐᒧᑦ ᒪᓕᒐᐃᑦ  

ᑐᔅᓯᖃᐅᓯᐅᖁᔨᔾᔪᑎ ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖑᓂᕐᒧᑦ ᐱᔨᑦᑎᕋᐅᑎᖃᕐᓂᐊᖅᑐᒥᒃ  

2.4.11 ᑳᓐᑐᓛᒃ ᐋᖅᑭᓯᒪᒐᔭᖅᑐᖅ ᐊᑐᖅᑕᐅᒐᔪᓲᖅᑎᑐᑦ “ᐱᔨᑦᑎᕋᐅᑎᖃᕐᓂᕐᒧᑦ ᑳᓐᑐᓛᒃ” ᐊᑐᖅᑕᐅᓗᓂ 

ᕿᑭᖅᑕᓂᒃᑯᓐᓄᑦ ᐊᒻᒪᓗ ᑎᑎᖅᑲᖃᕋᔭᖅᑐᖅ ᑕᒪᑐᒧᖓ ᑐᕌᖓᔪᓂᑦ ᑕᕝᕙᓃᑦᑐᓂᑦ 

ᑐᔅᓯᕋᐅᓯᐅᖁᔨᔾᔪᑎᒥ, ᓈᒻᒪᒋᔭᐅᓯᒪᔪᒥ ᑐᔅᓯᕋᐅᒻᒥᑦ ᐊᒻᒪᓗᑦᑕᐅᖅ ᐊᓯᖏᓐᓂᒃ ᑭᓪᓕᖏᓐᓂᒃ 

ᑕᐃᒫᒃ ᐊᖏᖃᑎᒌᒍᑕᐅᒐᔭᖅᑐᓂᑦ, ᓇᓕᐊᓐᓂᑐᐃᓐᓇᖅ ᐱᓯᒪᔪᓂᑦ ᓴᖅᑭᖅᑐᓂᑦ ᓈᒻᒪᒋᔭᐅᓯᒪᔪᒥ 

ᑐᔅᓯᕋᐅᒻᒥᑦ ᐅᕝᕙᓘᓐᓃᑦ ᐱᔾᔪᑎᒋᓪᓗᒋᑦ ᐋᔩᖃᑎᒌᒍᑕᐅᓯᒪᔪᑦ ᓯᕗᕐᖓᒍᑦ ᐅᕝᕙᓘᓐᓃᑦ ᑭᖑᓂᐊᒍᑦ 

ᑖᔅᓱᒪ. ᕿᑭᖅᑕᓂᒃᑯᑦ ᐱᔪᓐᓇᐅᑎᓖᑦ ᐋᔩᖃᑎᒌᒍᑎᖃᕈᓐᓇᓂᕐᒧᑦ 

ᐋᖅᑭᒋᐊᕐᓯᒪᓂᕆᓂᐊᖅᑕᖏᓐᓂᒃ ᓇᓕᐊᓐᓄᑐᐃᓐᓇᖅ ᑐᔅᓯᕋᕐᓯᒪᔪᒧᑦ ᑐᓂᓯᓯᒪᔪᒧᑦ ᑐᔅᓯᕋᐅᒻᒥᑦ.   

 

2.4.12 ᖃᓄᑐᐃᓐᓇᖅ ᐋᖅᑭᒋᐊᖅᑕᐅᔪᖅ ᕿᑭᖅᑕᓂᒃᑯᓐᓂᑦ ᑕᕝᕙᓃᑦᑐᖅ ᑐᔅᓯᕋᐅᓯᐅᖁᔨᔾᔪᑎᒥ 

ᓴᖅᑭᖅᑕᐅᒐᔭᖅᑐᖅ ᑎᑎᖅᑲᑎᒍᑦ ᐊᒻᒪᓗ ᑐᔫᑕᐅᓗᓂ ᐃᓘᓐᓇᖏᓐᓄᑦ ᑐᔅᓯᕋᐅᓯᐅᕋᔭᙳᐊᖅᑐᓄᑦ 

ᓇᓕᖅᑲᑖᕐᓯᒪᔪᓄᑦ ᑐᔅᓯᕋᐅᓯᐅᖁᔨᔾᔪᑎᒥᒃ. ᕿᑭᖅᑕᓂᒃᑯᑦ ᕿᐱᓗᒍᓐᓇᖅᑐᑦ ᓇᓕᐊᓐᓂᑐᐃᓐᓇᖅ 

ᑐᔅᓯᕋᐅᒻᒥᑦ ᑭᐅᔪᓐᓇᖏᓐᓂᕋᕐᓗᒍ ᑐᓂᓯᓯᒪᙱᑉᐸᑕ ᐃᓘᓐᓇᖏᓐᓂᒃ ᑐᑭᓯᐅᒪᔾᔪᑎᔅᓴᓂᑦ 

ᑐᔅᓯᕌᖑᓯᒪᔪᓂᑦ ᑕᕝᕘᓇ ᑐᔅᓯᕋᐅᓯᐅᖁᔨᔾᔪᑎᑎᒍᑦ ᐊᒻᒪᓗ ᓇᓕᐊᓐᓂᑐᐃᓐᓇᖅ ᐅᐃᒍᖏᓐᓂᒃ, 

ᐅᕝᕙᓘᓐᓃᑦ ᕿᑭᖅᑕᓂᒃᑯᑦ ᓴᒃᑯᐃᔪᓐᓇᖅᑐᑦ ᖃᓄᑐᐃᓐᓇᖅ ᓈᒻᒪᖏᓐᓂᖏᓐᓂᒃ ᐃᓱᒪᒋᔭᐅᔪᓂᑦ 

ᕿᑭᖅᑕᓂᒃᑯᓐᓄᑦ, ᓇᒻᒥᓂᖅ ᐃᓱᒪᕐᓲᑎᒋᓪᓗᒍ, ᑭᓱᑕᖃᙱᓐᓂᕋᐃᓗᑎᒃ. ᕿᑭᖅᑕᓂᒃᑯᑦ 

ᐅᖃᕐᕕᖃᕈᓐᓇᖅᑐᑦ ᑐᔅᓯᕋᕐᓯᒪᔪᒥᒃ ᖃᖓᑐᐃᓐᓇᑦᑎᐊᖅ ᑐᓂᓯᓚᐅᖅᑎᓪᓗᒋᑦ ᑐᔅᓯᕋᐅᒻᒥᑦ 

ᐱᔾᔪᑎᖃᓗᐊᕐᓗᑎᒃ ᑐᑭᓯᓇᕐᓯᑎᑦᑎᒋᐊᖁᔨᓂᕐᒥᒃ ᑎᑎᖅᑲᓂᑦ ᑐᔅᓯᕋᐅᑎᖓᓃᑦᑐᓂᑦ. 

 

2.4.13 ᖃᐅᔨᓴᖅᑏᑦ ᑲᑎᒪᔨᕋᓛᑦ ᕿᒥᕐᕈᒐᔭᖅᑐᑦ ᐊᑐᓂᑦ ᑐᔅᓯᕋᐅᑎᓂᑦ. ᕿᑭᖅᑕᓂᒃᑯᑦ 

ᐱᔪᓐᓇᐅᑎᖃᓪᓚᑦᑖᖅᑐᑦ ᑐᑭᓯᔭᕆᐊᖃᕐᓂᕐᒥᒃ ᐱᐅᓂᖏᓐᓂᒃ ᐃᓗᓕᖏᑕ ᑐᔅᓯᕋᐅᑎᓕᒫᓂᑦ 

ᐱᔾᔪᑎᒋᓪᓗᖏᑦ ᖃᐅᔨᓴᕐᓂᕐᒧᑦ ᒪᓕᒐᐃᑦ. ᕿᑭᖅᑕᓂᒃᑯᑦ ᑲᒪᒋᔭᔅᓴᖃᙱᑦᑐᑦ 

ᐅᖃᖃᑎᖃᕆᐊᖃᕐᓂᕐᒥᒃ ᑐᔅᓯᕋᕐᓯᒪᔪᓂᑦ ᑐᑭᑖᕈᑎᖏᑕ ᒥᔅᓴᓄᑦ ᐱᔾᔪᑎᒋᓪᓗᒋᑦ ᖃᓄᑐᐃᓐᓇᖅ 

ᐱᐅᓂᖏᓐᓅᖓᔪᓂᑦ ᑐᔅᓯᕋᐅᑏᑦ. 

 

2.4.14 ᑐᔅᓯᕋᐅᑏᑦ ᖃᐅᔨᓴᖅᑕᐅᒐᔭᖅᑐᑦ ᐊᑲᐅᓈᓯᑐᐊᖅᑲᑦ ᒪᑐᕋᑖᑦᑎᐊᑎᓪᓗᒍ. ᐃᓗᓕᖏᑦ 

ᓇᓕᑐᐃᓐᓇᖏᑕ ᑐᔅᓯᕋᐅᑏᑦ ᐃᓄᓕᒫᓄᑦ ᓴᖅᑭᖅᑕᐅᔾᔮᖏᑦᑐᑦ. 

 

2.4.15 ᑐᓂᓯᑎᓪᓗᒋᑦ ᑐᔅᓯᕋᐅᒻᒥᑦ ᑐᔅᓯᕋᖅᑐᑦ ᐊᖏᖅᑐᑦ ᓇᓕᖅᑲᓕᐅᖅᑕᐅᒍᓐᓇᕐᓂᖏᓐᓂᒃ 

ᑐᔅᓯᕋᐅᑎᖏᑕ ᖃᐅᔨᓴᖅᑕᐅᓂᐊᖅᑎᓪᓗᒋᑦ, ᐊᒻᒪᓗ ᓇᓗᓇᐃᒃᑯᑕᐅᓪᓗᓂ ᑕᐃᒫᒃ 

ᓇᓕᖅᑲᓕᐅᖅᑕᐅᓂᖏᑦ ᐱᔪᓐᓇᐅᑎᓂᑦ ᐊᓯᕈᐃᒍᑕᐅᔾᔮᖏᒻᒪᑕ ᓇᓕᑐᐃᓐᓇᖏᓐᓂᒃ 

ᓯᓚᑖᓃᑦᑐᓂᑦ ᑲᑐᔾᔨᖃᑕᐅᔪᓂᑦ. ᑐᔅᓯᕋᐅᑦ ᐊᒻᒪᓗ ᐱᖃᓯᐅᑎᓯᒪᔪᑦ ᑎᑎᖅᑲᐃᑦ ᑐᓂᔭᐅᔪᑦ 

ᑐᔅᓯᕋᖅᑐᓂᑦ ᓇᒻᒥᓂᖁᑎᑖᕆᔭᐅᓂᐊᖅᑐᑦ ᕿᑭᖅᑕᓂᒃᑯᓐᓄᑦ ᐊᒻᒪᓗ ᐅᑎᖅᑎᑕᐅᔾᔮᒐᑎᒃ 

ᑐᔅᓯᕋᕐᓯᒪᔪᖁᑎᖏᓐᓄᑦ.  

    

2.4.16 ᑐᔅᓯᕋᖅᑐᑦ ᓇᓗᓇᐃᕐᓯᓯᒪᔭᕆᐊᓖᑦ ᑐᔅᓯᕋᐅᑎᖏᓐᓂ ᑐᓂᔭᐅᓯᒪᓂᖏᓐᓂᒃ ᓇᓕᑐᐃᓐᓇᖏᓐᓂᒃ 

ᐅᐃᒍᖏᓐᓂ ᑐᔅᓯᕋᐅᓯᐅᖁᔨᔾᔪᑎᒨᖓᔪᓂᑦ ᓴᖅᑭᖅᑕᐅᓯᒪᔪᓂᑦ ᕿᑭᖅᑕᓂᒃᑯᓐᓄᑦ ᒪᑐᕕᔅᓴᖓᑕ 

ᑐᖔᓂ. ᑐᔅᓯᕋᖅᑐᑦ ᑲᒪᒋᔭᔅᓴᓖᑦ ᖃᓄᑐᐃᓐᓇᖅ ᐊᑐᖅᑕᐅᔭᕆᐊᓕᓐᓂᑦ ᑕᐃᒫᒃ ᑎᑎᕋᖅᑕᐅᓯᒪᒻᒪᑕ 

ᒪᓕᓪᓗᒍ ᓇᓕᑐᐃᓐᓇᖏᓐᓂ ᐅᐃᒍᖏᓐᓂ ᑐᔅᓯᕋᐅᓯᐅᖁᔨᔾᔪᑎᐅᑉ. 

 

2.5 ᐊᑐᕐᓂᖓ ᐊᑐᐃᓐᓇᐅᑎᑦᑎᒍᑕᐅᔫᑉ  

 

ᑐᔅᓯᕋᐅᑏᑦ ᒪᑐᐃᖓᔪᔅᓴᐅᕗᑦ ᐊᖏᕋᔅᓴᐅᓗᑎᒃ  96 ᐃᑲᕐᕋᐃᑦ ᑐᖔᓂᐅᙱᑦᑐᖅ ᒪᑐᕕᔅᓴᖓᑕ ᑖᔅᓱᒪ 

ᑐᔅᓯᕋᐅᓯᐅᖁᔨᔾᔪᑎᐅᑉ. 

 

3.0 ᑐᔅᓯᕋᐅᓯᐅᕈᑕᐅᔪᒥ ᐊᑐᖅᑕᐅᔭᕆᐊᓖᑦ ᐊᒻᒪᓗ ᖃᐅᔨᓴᕐᓂᖅ  

 



ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 

ᓂᕈᐊᕐᓇᕐᒧᑦ ᒪᓕᒐᐃᑦ  

ᑐᔅᓯᖃᐅᓯᐅᖁᔨᔾᔪᑎ ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖑᓂᕐᒧᑦ ᐱᔨᑦᑎᕋᐅᑎᖃᕐᓂᐊᖅᑐᒥᒃ  

ᑐᔅᓯᕋᐅᓯᐅᕈᑦ ᐱᖃᓯᐅᔾᔨᓯᒪᔭᕆᐊᓕᒃ ᐃᓘᓐᓇᖏᓐᓂᒃ ᑐᑭᓯᔾᔪᑎᔅᓴᓂᑦ ᑎᑎᕋᖅᑕᐅᔭᕆᐊᓕᓐᓂᑦ 

ᓈᓴᐅᑎᓕᖅᑕᐅᓂᐊᕐᖓᑦ ᑐᔅᓯᕋᐅᑦ, ᐃᓚᒋᔭᐅᓪᓗᑎᒃ ᐊᑭᒋᒐᔭᖅᑕᖏᑦ. 

 

ᑐᔅᓯᕋᐅᑦ ᐊᑐᖅᑕᐅᒐᔭᖅᑐᖅ ᖃᐅᔨᓴᐅᑕᐅᓗᓂ ᑐᔅᓯᕋᖅᑑᑉ ᑐᑭᓯᐊᓂᖓᓂᒃ ᐃᖅᑲᓇᐃᔮᔅᓴᐅᑉ ᒥᔅᓵᓄᑦ ᐊᒻᒪᓗ 

ᐱᔨᑦᑎᕋᐅᑕᐅᔭᕆᐊᓖᑦ, ᐊᒻᒪᓗ ᖃᐅᔨᒪᑦᑎᐊᕈᑕᐅᓂᐊᕐᖓᑦ ᑐᔅᓯᕋᐅᑎᖃᕐᓂᖏᓐᓂᒃ ᐊᑑᑎᑎᑦᑎᒍᒪᓪᓗᑎᒃ 

ᐊᑐᐊᒐᖏᓐᓂᒃ ᐱᓕᕆᔾᔪᓯᐅᔭᕆᐊᓖᑦ ᐊᒻᒪᓗ ᐱᔨᑦᑎᕋᐅᑎᖃᕐᓂᐊᕐᓂᖓᓂᒃ ᐱᔨᑦᑎᕋᐅᑕᐅᔭᕆᐊᓕᓐᓂᑦ. 

ᐊᑐᖅᑕᐅᒐᔭᕐᒥᔪᑦ ᖃᐅᔨᓴᐅᑕᐅᓗᑎᒃ ᑐᔅᓯᕋᖅᑑᑉ ᐊᑐᕐᓯᒪᔭᖏᓐᓂᒃ ᐊᒻᒪᓗ ᐱᓕᕆᐊᕆᔪᓐᓇᖅᑕᖏᓐᓂᒃ. 

 

ᐊᑐᖅᑕᐅᔭᕆᐊᓖᑦ ᑕᕝᕙᓂ ᐃᖅᑲᓇᐃᔮᔅᓴᒥ ᑎᑎᕋᖅᑕᐅᓯᒪᔪᑦ ᑎᑎᕋᕐᓯᒪᓂᖏᓐᓂ 5ᒥ − ᐊᑐᐊᒐᖏᓐᓂ 

ᐱᓕᕆᔾᔪᓯᐅᔭᕆᐊᓖᑦ. 

 

3.1 ᑐᑭᓯᓯᒪᓂᖅ ᐃᖅᑲᓇᐃᔮᔅᓴᒥᒃ 

 

ᑐᔅᓯᕋᖅᑐᖅ ᑕᑯᑎᑦᑎᔭᕆᐊᓕᒃ ᑐᑭᓯᓯᒪᓂᖓᓂᒃ ᐱᔾᔪᑎᖏᓐᓂᒃ ᐃᖅᑲᓇᐃᔮᔅᓴᐅᑉ, ᐱᔭᕆᐊᑐᔪᓅᖓᔪᓂᑦ 

ᐊᑐᖅᑕᐅᔭᕆᐊᓕᓐᓂᑦ, ᑭᓪᓕᖏᓐᓂᒃ, ᐊᒻᒪᓗ ᖃᓄᑐᐃᓐᓇᖅ ᐃᓱᒪᒋᔭᐅᒋᐊᕆᐊᖃᓗᐊᖅᑐᓂᑦ 

ᐱᔨᑦᑎᕋᐅᑎᓅᖓᔪᓂᑦ. ᑐᔅᓯᕋᖅᑐᖅ ᑎᑎᕋᕆᐊᓕᒃ ᓇᓗᓇᐃᔭᕐᓗᒋᑦ ᐱᔨᑦᑎᕋᐅᑏᑦ ᐊᒻᒪᓗ ᐱᔭᕆᐊᑐᔪᓅᖓᔪᑦ 

ᐊᑐᖅᑕᐅᔭᕆᐊᓕᒃ, ᐅᔾᔨᓇᕐᓯᑎᓪᓗᒋᑦ ᐱᒻᒪᕆᐅᓗᐊᕐᓂᖏᑦ ᐱᔨᑦᑎᕋᐅᑎᖃᕐᓂᕐᒥᒃ ᐱᔨᑦᑎᕋᐅᑕᐅᔭᕆᐊᓕᓐᓂᑦ. 

 

3.2 ᑐᔅᓯᕋᖅᑑᑉ ᓂᕈᐊᕋᔅᓴᐅᖁᔭᖓ  

 

ᑐᔅᓯᕋᖅᑐᖅ ᓇᓗᓇᐃᕐᓯᔭᕆᐊᓕᒃ ᓂᕈᐊᕋᔅᓴᐅᖁᔭᖓᓂᒃ ᑖᔅᓱᒧᖓ ᐃᖅᑲᓇᐃᔮᔅᓴᒧᑦ, ᐱᖃᓯᐅᑎᓗᒋᑦ 

ᐃᖅᑲᓇᐃᔮᖏᑦ ᑲᒪᒋᖃᑦᑕᓂᐊᖅᑕᖏᓪᓗ. ᑐᔅᓯᕋᖅᑐᖅ ᑕᑯᑎᑦᑎᔭᕆᐊᓕᒃ ᐃᖅᑲᓇᐃᔮᕆᖃᑦᑕᕐᓯᒪᔭᖏᓐᓂᒃ 

ᐊᒻᒪᓗ ᐱᓕᕆᐊᖃᕈᓐᓇᕐᓂᖓᓂᒃ ᓂᕈᐊᕋᔅᓴᐅᖁᔭᖓᑕ ᑖᔅᓱᒧᖓ ᐃᖅᑲᓇᐃᔮᔅᓴᒧᑦ ᐊᒻᒪᓗ 

ᐱᔨᑦᑎᕋᐅᑎᖃᕈᓐᓇᕐᓂᖓᓂᒃ ᐱᔨᑦᑎᕋᐅᑕᐅᔭᕆᐊᓕᓐᓂᑦ ᐊᒻᒪᓗ ᐊᑑᑎᑎᑦᑎᒍᓐᓇᓂᐊᕐᓂᖓᓂᒃ ᐱᔾᔪᑕᐅᔪᓂᑦ 

ᐊᒻᒪᓗ ᐃᖅᑲᓇᐃᔮᖑᔭᕆᐊᓕᓐᓂᑦ ᑕᕝᕙᓂ ᐃᖅᑲᓇᐃᔮᔅᓴᒥ ᑕᐃᒫᒃ ᑎᑎᕋᖅᑕᐅᓯᒪᒻᒪᑕ ᐊᑐᐊᒐᖏᓐᓂ 

ᐱᓕᕆᓕᔾᔪᓯᐅᔭᕆᐊᓖᑦ. ᐃᓕᓐᓂᐊᕐᓯᒪᓂᖓᑕ ᒥᔅᓵᓄᑦ ᑐᑭᓯᐅᒪᔾᔪᑎᔅᓴᑦ ᓂᕈᐊᕋᔅᓴᐅᔭᖓᓄᑦ 

ᐱᖃᓯᐅᔾᔭᐅᓯᒪᒋᐊᓖᑦ. ᑐᑭᓯᐅᒪᔾᔪᑎᔅᓴᐃᑦ ᒪᑯᓂᖓ ᐱᖃᓯᐅᔾᔨᓯᒪᔭᕆᐊᓖᑦ: 

 

• ᐊᑎᖓ 

• ᐃᓕᓐᓂᐊᕐᓯᒪᓂᖓ (ᑕᒪᑐᒪ ᒥᔅᓵᓅᖓᔪᓂᑦ) 

• ᐃᖅᑲᓇᐃᔮᕆᖃᑦᑕᕐᓯᒪᔭᖏᑦ 

• ᓇᓗᓇᐃᕐᓯᒪᓗᒋᑦ ᐃᖅᑲᓇᐃᔮᖃᖃᑦᑕᕐᓯᒪᓂᖓ ᑕᒪᑐᒧᖓ ᑐᕌᖓᔪᓂᑦ ᐃᖅᑲᓇᐃᔮᔅᓴᒧᑦ 

• ᓚᐃᓴᖃᕐᓂᖅ, ᓇᓗᓇᐃᒃᑯᑕᖃᕐᓂᖅ ᐊᒻᒪᓗ ᐅᕝᕙᓘᓐᓃᑦ ᑲᔪᓯᑎᑦᑎᒋᐊᕈᓐᓇᕐᓂᖓ 

• ᑐᑭᓯᒋᐊᕐᕕᔅᓴᐅᒐᔭᖅᑐᑦ  

 

ᓂᕈᐊᕋᔅᓴᐅᖁᔭᖓ ᑐᔅᓯᕋᖅᑑᑉ ᐃᖅᑲᓇᐃᔮᔅᓴᒧᑦ ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖑᓂᕐᒧᑦ ᒪᑯᓂᖓ 

ᐱᓕᕆᔪᓐᓇᕆᐊᓕᒃ ᑖᒃᑯᐊ ᖃᑦᑏᓐᓇᐅᓂᕐᐹᕆᓗᒋᑦ:  

 

ᐱᓕᕆᔪᓐᓇᕐᓂᖓ 

• ᓯᕗᓕᕐᓯᒍᓐᓇᑎᐊᕐᓗᓂ, ᐃᓕᓐᓂᐊᑎᑦᑎᒍᓐᓇᕐᓂᖓ, ᐊᒻᒪᓗ ᐊᐅᓚᑦᑎᓂᕐᒧᑦ ᐃᓕᓯᒪᓂᖓ, ᐊᒻᒪᓗ 

ᐱᔪᓐᓇᕐᓯᑎᑕᐅᓯᒪᑎᓪᓗᒍ ᕿᑭᖅᑕᓂᒃᑯᑦ ᑐᑭᒧᐊᒃᑎᑦᑎᔨᖓᓐᓄᑦ ᐊᐅᓚᑦᑎᔾᔪᑎᓄᑦ, 

ᑎᒃᑯᐊᕐᓯᔪᓐᓇᕐᓗᓂ ᑐᖏᓕᐊᓂᒃ ᓂᕈᐊᖅᑐᓕᕆᓂᕐᒧᑦ ᐊᒻᒪᓗ ᓂᕈᐊᖅᑐᓕᕆᔨᓂᑦ ᑕᐃᒫᒃ 

ᐱᔭᕆᐊᖃᕐᓂᖓ ᒪᓕᓪᓗᒍ ᑲᒪᒋᔭᐅᑦᑎᐊᕈᓐᓇᖁᓪᓗᒋᑦ ᓂᕈᐊᕐᓂᐅᔪᑦ. 

• ᖁᕝᕙᓯᑦᑐᒥᒃ ᑐᑭᒧᐊᑦᑎᑦᑎᔪᓐᓇᓂᕐᒥᒃ ᐃᓕᓯᒪᓗᓂ ᐊᒻᒪᓗ ᐊᒥᓱᓂᑦ ᐊᔾᔨᒌᙱᑐᒡᒍᑎᓂᑦ 

ᑲᒪᒋᔭᖃᕈᓐᓇᕐᓗᓂ ᐱᓕᕆᐊᔅᓴᖃᕐᓇᕕᐅᑎᑦᑐᒥ, ᐊᒻᒪᓗ ᓱᑲᑦᑐᒥᒃ ᑲᒪᒋᔭᖃᕈᓐᓇᕐᓗᓂ ᐊᒻᒪᓗ 

ᑐᓂᓯᐅᖅᑲᐃᔪᓐᓇᕐᓗᓂ ᐊᒥᓱᐊᓗᓐᓂᑦ ᑎᑎᖅᑲᓂᑦ ᖃᓪᓗᓈᑎᑑᖓᔪᓂᑦ ᐃᓄᒃᑎᑑᖓᔪᓂᓪᓗ. 



ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 

ᓂᕈᐊᕐᓇᕐᒧᑦ ᒪᓕᒐᐃᑦ  

ᑐᔅᓯᖃᐅᓯᐅᖁᔨᔾᔪᑎ ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖑᓂᕐᒧᑦ ᐱᔨᑦᑎᕋᐅᑎᖃᕐᓂᐊᖅᑐᒥᒃ  

• ᑕᑯᑎᑦᑎᓯᒪᓗᓂ ᐱᓕᕆᐊᖃᕈᓐᓇᕐᓂᖓᓂᒃ ᐊᑑᑎᖃᕐᓂᐊᕐᖓᑕ ᖃᐅᔨᒪᑦᑎᐊᕐᓂᖓᓂᒃ ᐊᒻᒪᓗ 

ᑕᑎᒋᔭᐅᔪᓐᓇᕐᓂᖓᓂᒃ ᕿᑭᖅᑕᓂᒃᑯᑦ ᑐᑭᒧᐊᒃᑎᑦᑎᔨᖓᓐᓄᑦ ᐊᐅᓚᔾᔪᑎᔾᔪᑎᓄᑦ ᐊᒻᒪᓗ 

ᐊᖏᔪᖅᑲᐅᑎᓄᑦ. 

• ᑎᑎᕋᕈᓐᓇᑎᐊᕐᓗᓂ ᐊᒻᒪᓗ ᐅᖃᐅᓯᒃᑯᑦ ᑐᑭᓯᐅᒪᖃᑦᑕᐅᑎᖃᑎᖃᕈᓐᓇᕐᓗᓂ, ᐊᒻᒪᓗ 

ᐅᓂᒃᑳᕈᓐᓇᕐᓂᖃᑦᑎᐊᕐᓗᓂ, ᐊᒻᒪᓗ ᑎᑎᖅᑲᓂᑦ−ᐱᓯᒪᑦᑎᒍᓐᓇᑎᐊᓪᓚᕆᓪᓗᓂ. 

• ᐃᓱᒪᓇᙱᑦᑐᓂᑦ ᐋᖅᑭᔅᓱᐃᔪᓐᓇᑎᐊᕐᓗᓂ ᓄᑖᓂᑦ ᐊᔾᔨᐅᖏᑦᑐᓂᓪᓘᓐᓃᑦ ᐋᖅᑭᐸᓪᓕᓂᐊᕐᖓᑕ 

ᐊᐅᓚᓂᐅᔪᑦ ᐊᒻᒪᓗ/ᐅᕝᕙᓘᓐᓃᑦ ᐊᑐᖅᑕᐅᓂᐊᕐᖓᑕ ᐱᓇᓱᐊᕈᑎᔅᓴᐃᑦ ᐊᒻᒪᓗ ᐱᖁᑏᑦ. 

• ᖃᐅᔨᒪᑦᑎᐊᕐᓗᓂ ᐊᑐᕈᓐᓇᕐᓗᓂ ᖃᕋᓴᐅᔭᒃᑯᑦ ᑎᑎᖅᑭᕆᔾᔪᑕᐅᓲᓂᑦ, ᐊᒻᒪᓗ ᐊᑕᐃᓐᓇᖅᑐᓂᑦ 

ᐊᒻᒪᓗ ᐃᕐᖐᓐᓇᖅ ᐊᑐᕈᓐᓇᕐᓗᓂ ᖃᕋᓴᐅᔭᒃᑯᑦ ᐃᑭᐊᖅᑭᔾᔪᑎᒥᒃ, ᐃᕐᖐᓈᖅᑕᐅᒻᒥᑦ, ᓱᒃᑲᔪᒃᑰᕈᒻᒥᑦ 

ᐊᒻᒪᓗ ᐅᖄᓚᐅᑎᓂᑦ.  

 

ᖃᐅᔨᒪᓂᖅ 

• ᖃᐅᔨᒪᑦᑎᐊᕐᓗᓂ ᑲᑎᒪᔨᐅᕕᒻᒥ ᐊᒻᒪᓗ ᐃᓅᖃᑎᒌᓂᑦ ᐊᑐᖃᑦᑕᖅᑕᖓᓐᓂᒃ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᑕ ᐊᒻᒪᓗ ᓄᓇᓕᖏᓐᓂᒃ ᕿᑭᖅᑕᓂ. 

• ᖃᐅᔨᒪᑦᑎᐊᕐᓗᓂ ᕿᑭᖅᑕᓂᒃᑯᑦ ᒪᓕᒐᕋᓛᖏᓐᓂᑦ ᐊᒻᒪᓗ ᓂᕈᐊᕐᓂᕐᒧᑦ ᒪᓕᒐᕐᓂᑦ. 

• ᐅᔾᔨᕈᓱᓪᓗᓂ ᐱᓪᓚᑦᑖᓂᑦ ᐊᒻᒪᓗ ᐋᖅᑭᓯᒪᔾᔪᑕᐅᔭᕆᐊᓕᓐᓂᑦ ᐱᔾᔪᑕᐅᕙᑦᑐᓂᑦ ᐊᑑᑎᓯᒪᔪᓂᑦ 

ᓄᓇᓕᓐᓄᑦ ᕿᑭᖅᑕᓂ ᐱᔾᔪᑎᒋᓪᓗᒋᑦ ᑲᒪᒋᔭᐅᓂᖏᑦ ᐃᓄᓕᒫᓄᑦ ᓂᕈᐊᖅᑐᓕᕆᔾᔪᑏᑦ, ᐊᒻᒪᓗ 

ᐃᑉᐱᒋᔭᐅᓂᖏᓐᓂᒃ ᓄᓇᖃᖅᑐᑐᖃᕐᓄᑦ ᐊᒻᒪᓗ ᓄᓇᓕᓐᓄᑦ ᐱᔾᔪᑕᐅᔪᑦ ᐃᓱᒫᓘᑕᐅᔪᓪᓗ. 

• ᖃᐅᔨᒪᑦᑎᐊᕐᓗᓂ ᐊᒻᒪᓗ ᑐᑭᓯᐅᒪᑦᑎᐊᕐᓗᓂ ᓇᒻᒥᓂᕐᓱᓂᕐᒧᑦ ᐱᓕᕆᔾᔪᓯᐅᕙᑦᑐᓂᑦ ᐊᒻᒪᓗ 

ᓂᕈᐊᖅᑐᓕᕆᓂᕐᒧᑦ ᐱᓕᕆᔾᔪᓯᕐᓂᑦ ᐊᒻᒪᓗ ᐱᓕᕆᔾᔪᓯᐅᓲᓂᑦ ᐃᓄᓕᒫᓂᑦ ᓂᕈᐊᖅᑐᓕᕆᓪᓗᓂ 

ᓄᓇᕗᒥ.  

  

ᐃᖅᑲᓇᐃᔮᖃᖃᑦᑕᕐᓯᒪᓂᖓ 

• ᐃᖅᑲᓇᐃᔮᖃᖃᑦᑕᓕᓂᐅᓗᓂ ᐃᓄᓕᕆᓂᕐᒥᒃ ᐊᒻᒪᓗ ᑐᑭᒧᐊᒃᑎᑦᑎᓂᕐᒥᒃ ᐊᒥᓱᐊᓗᓐᓂᑦ 

ᐃᓄᓕᓐᓂᑦ ᐱᓕᕆᓂᐅᔪᓂᑦ.  

• ᐃᖅᑲᓇᐃᔮᖃᖃᑦᑕᓕᓂᐅᓗᓂ ᓯᕗᓕᕐᓯᓂᕐᒥᒃ ᐊᒻᒪᓗ ᐃᑲᔪᖃᑦᑕᓂᕐᒥᒃ ᐱᓕᕆᐊᔅᓴᓕᕆᔪᓂᑦ. 

• ᐃᖅᑲᓇᐃᔮᖃᖃᑦᑕᓕᓂᐅᓗᓂ ᓄᓇᖃᖅᑐᑐᖃᕐᓂᑦ ᓄᓇᓕᓐᓂᑦ, ᐃᓄᓐᓂᑦ, ᓄᓇᖃᖅᑐᑐᖃᐃᑦ 

ᑲᑐᔾᔨᖃᑎᒌᖏᓐᓂᑦ, ᐊᒻᒪᓗᑦᑕᐅᖅ ᒐᕙᒪᑐᖃᒃᑯᓐᓂ ᐊᒻᒪᓗ ᐅᑭᐅᖅᑕᖅᑐᒥ ᐊᕕᑦᑐᕐᓯᒪᓂᐅᔪᓂᑦ 

ᒐᕙᒪᒃᑯᓐᓂ ᐱᓕᕆᕕᓐᓂᑦ. 

• ᐃᖅᑲᓇᐃᔮᖃᖃᑦᑕᓕᓂᐅᓗᓂ ᐊᐅᓚᑦᑎᔨᐅᓂᕐᒥᒃ, ᐃᖅᑲᓇᐃᔭᕐᕕᓕᕆᓂᕐᒥᒃ, ᓄᓇᓕᓐᓄᑦ 

ᐊᑐᐊᒐᓕᕆᓂᕐᒥᒃ ᐅᕝᕙᓘᓐᓃᑦ ᑕᒪᑐᒧᖓ ᑐᕌᖓᔪᒥᒃ ᑲᓇᑕᒥ ᐅᑭᐅᖅᑕᖅᑐᒥ ᐅᖓᓯᑦᑐᒥᐅᓂᑦ. 

 

ᐊᑦᑕᓇᐃᕐᓯᒪᔭᕆᐊᖃᕐᓂᖓ 

ᒪᑯᓂᖓ ᓈᒻᒪᓈᕐᓯᒪᒍᑎᖃᕆᐊᓕᒃ ᐊᑦᑕᓇᐃᕐᓯᒪᒍᑕᐅᔭᕆᐊᓕᓐᓂᑦ: 

• ᐱᕋᔭᓚᐅᕐᓯᒪᓂᑰᒻᒪᖔᖅ ᖃᐅᔨᓴᖅᑕᐅᔾᔪᑎᖃᕆᐊᓕᒃ.  

• ᓱᓕᓂᕋᐅᒻᒥᑦ ᐅᕝᕙᓘᓐᓃᑦ ᓇᓗᓇᐃᕐᓯᒍᑎᒥᒃ (ᑎᑎᕋᕐᕕᔅᓴᖅ 4 − ᕿᑭᖅᑕᓂᒃᑯᑦ ᓂᕈᐊᕐᓂᕐᒧᑦ 

ᒪᓕᒐᖏᓐᓂ) ᓱᓕᓂᕋᕐᓗᓂ ᓇᓗᓇᐃᕐᓯᔭᕆᐊᓕᒃ ᐅᕝᕙᓘᓐᓃᑦ ᓇᓗᓇᐃᕐᓯᔾᔪᑎᖃᕆᐊᓕᒃ 

ᑐᔅᓯᕋᖅᑐᖅ ᐅᕝᕙᓘᓐᓃᑦ ᑐᔅᓯᕋᖅᑑᑉ ᓂᕈᐊᕋᔅᓴᐅᖁᔭᖓ ᐃᖅᑲᓇᐃᔮᔅᓴᒧᑦ. 

 

3.3 ᐊᑐᐃᓐᓇᐅᓂᖓ ᑐᔅᓯᕋᖅᑑᑉ  

 

ᑖᒃᑯᐊ ᑎᑎᕋᕐᓯᒪᓂᖏᑕ ᓇᓛᓂ ᑐᔅᓯᕋᐅᒻᒥ, ᓇᓗᓇᐃᔭᕐᓯᒪᒋᐊᓖᑦ ᐋᖅᑭᓯᒪᕕᒋᒐᔭᙳᐊᖅᑕᖏᑦ ᖃᖓᒃᑯᑦ 

ᐱᒋᐊᕋᔭᕐᒪᖔᑕ ᐱᔨᑦᑎᕋᐅᑏᑦ. ᖃᐅᔨᒪᔭᐅᔭᕆᐊᓕᒃ ᕿᑭᖅᑕᓂᒃᑯᑦ ᐃᖅᑲᓇᐃᔭᖅᑎᓴᕐᓯᐅᕐᖓᑕ ᑖᔅᓱᒧᖓ 

ᐃᖅᑲᓇᐃᔮᔅᓴᒧᑦ ᐃᖅᑲᓇᐃᔭᓯᑦᑕᐅᑎᒋᒐᔭᖅᑐᒥᒃ (ᐅᖃᓕᒫᕐᓗᒋᑦ ᑎᑎᕋᕐᓯᒪᓂᖏᑦ 6.0 ᓇᓛᓂ 

ᐋᖅᑭᓯᒪᕕᒋᒋᐊᖃᕋᔭᖅᑕᖏᑦ). ᑐᑭᓯᐅᒪᔾᔪᑎᔅᓴᐃᑦ ᐱᖃᓯᐅᔾᔭᐅᓯᒪᔭᕆᐊᖃᕐᒥᔪᑦ ᐱᔾᔪᑎᓖᑦ 

ᐃᖅᑲᓇᐃᔮᖃᕐᓂᕐᒧᑦ ᐋᖅᑭᓯᒪᓂᕆᒐᔭᖅᑕᖏᓐᓂ ᐊᑐᕐᓂᖓᓂ ᑳᓐᑐᓛᒃ. ᕿᑭᖅᑕᓂᒃᑯᑦ ᐱᔪᓐᓇᐅᑎᓖᑦ 



ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 

ᓂᕈᐊᕐᓇᕐᒧᑦ ᒪᓕᒐᐃᑦ  

ᑐᔅᓯᖃᐅᓯᐅᖁᔨᔾᔪᑎ ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖑᓂᕐᒧᑦ ᐱᔨᑦᑎᕋᐅᑎᖃᕐᓂᐊᖅᑐᒥᒃ  

 

ᒪᑉᐱᒐᖅ 9 

 

ᐋᖅᑭᒋᐊᕐᓯᒍᓐᓴᓂᕐᒥᒃ ᐃᖅᑲᓇᐃᔮᖃᕐᓂᕐᒧᑦ ᐋᖅᑭᓯᒪᓂᐅᒍᒪᓯᒪᔪᓂᑦ ᐃᓚᒋᔭᐅᓗᓂ 

ᖃᐅᔨᓴᖅᑕᐅᓪᓚᑦᑖᕐᓂᖓᓄᑦ ᐊᒻᒪᓗ ᑳᓐᑐᓛᒃᑖᖅᑎᑦᑎᓂᐊᕐᓂᕐᒧᑦ ᐱᓕᕆᐊᖃᕐᓂᖏᓐᓄᑦ. 

 

3.4 ᓇᓗᓇᐃᔭᕐᓯᒪᓂᖏᑦ ᑐᔅᓯᕋᖅᑑᑉ ᐱᓇᓱᐊᕈᑎᒋᓂᐊᖅᑕᖏᑦ ᐱᔨᑦᑎᕋᐅᑎᓄᑦ  

 

ᑐᔅᓯᕋᖅᑐᖅ ᑎᑎᕋᕐᓯᒪᔪᓂᑦ ᓇᓗᓇᐃᔭᐃᕐᓯᒪᓂᐊᖅᑐᖅ (2 ᒪᑉᐱᒑᓐᓂᒃ ᐊᒥᓲᓂᕐᐹᕆᓗᒋᑦ) ᖃᓄᖅ ᑐᔅᓯᕋᖅᑐᖅ 

ᐸᕐᓇᓯᒪᒻᒪᖔᖅ ᐊᑐᕐᓂᐊᕐᓗᓂ ᐃᓕᓯᒪᔭᖏᓐᓂᒃ ᐊᒻᒪᓗ ᐃᖅᑲᓇᐃᔮᖃᖃᑦᑕᕐᓯᒪᓂᖓᓂᒃ 

ᐊᖏᕈᑎᒋᓯᒪᔭᖓᓂᒃ ᓂᕈᐊᕋᔅᓴᐅᖁᓪᓗᒍ ᐊᑑᑎᑎᑦᑎᓂᐊᕐᓂᖓᓂᒃ ᐃᑲᔪᖅᑕᐅᔾᔪᑎᒋᒋᐊᓕᖏᓐᓂᒃ 

ᕿᑭᖅᑕᓂᒃᑯᑦ ᐊᒻᒪᓗ ᖃᓄᖅ ᑕᒪᒃᑯᐊ ᐃᑲᔪᖅᑕᐅᔾᔪᑎᒋᒋᐊᓕᖏᑦ ᐃᓱᒪᒋᔭᐅᒋᐊᕆᐊᖃᕐᒪᖔᑕ 

ᓂᕈᐊᖅᑐᓕᕆᓂᕐᒧᑦ ᐸᕐᓇᐃᓂᕐᒧᑦ ᐃᓘᓐᓇᖏᓐᓂ ᓂᕈᐊᖅᑐᓕᕆᓂᕐᒧᑦ ᐊᑐᖅᑕᐅᓂᐊᖅᑐᓂᑦ, ᐃᓚᒋᔭᐅᓪᓗᑎᒃ 

ᓯᕗᕐᖓᒍᑦ−ᓂᕈᐊᕋᔅᓴᓕᐅᕐᓂᕐᒥᒃ ᐊᑐᖅᑕᐅᓲᓂᑦ ᐊᒻᒪᓗ ᓂᕈᐊᕐᓇᖅ−ᐱᔭᕇᖅᑎᓪᓗᒍ ᑲᒪᒋᔭᐅᓲᓄᑦ, ᑕᐃᒫᒃ 

ᑎᑎᕋᖅᑕᐅᓯᒪᒻᒪᑕ ᑎᑎᕋᕐᓯᒪᓂᖏᓐᓂ 6.0ᒥ ᐋᖅᑭᔅᓱᐃᓯᒪᔭᕆᐊᖃᕐᓂᕐᒥᒃ. ᑕᒃᑯᐊ ᑎᑎᕋᖅᑕᐅᓯᒪᔪᑦ 

ᐱᔾᔪᑎᖃᕆᐊᓖᑦ ᐱᔾᔪᑕᐅᓂᐊᖅᑐᒋᔭᖏᓐᓂᒃ ᑐᔅᓯᕋᖅᑑᑉ ᐊᑐᖅᑕᐅᓂᐊᖅᑐᒋᓪᓗᒋᑦ ᐊᒻᒪᓗ ᖃᓄᖅ 

ᑲᒪᒋᔭᖃᕋᔭᕐᒪᖔᑕ. ᐱᕕᖃᕈᑕᐅᒻᒥᔪᖅ ᑕᑯᑎᑦᑎᔪᓐᓇᓂᕐᒧᑦ ᐊᒻᒪᓗ ᑕᑯᖅᑯᔾᔨᓂᕐᒧᑦ ᖃᓄᖅ ᓂᕈᐊᕋᔅᓴᖅ 

ᐃᓕᓯᒪᓂᖏᑦ ᐊᑐᖅᑕᐅᔪᓐᓇᓂᐊᕐᒪᖔᑕ ᐊᑑᑎᑎᑦᑎᓗᓂ ᐃᖅᑲᓇᐃᔮᔅᓴᒥ ᐊᑐᖅᑕᐅᔭᕆᐊᖃᕐᓂᐊᖅᑐᓂᑦ. 

ᑐᔅᓯᕋᖅᑐᖅ ᐱᔾᔪᑎᖃᕐᓂᐊᕐᒥᔪᖅ ᐊᑑᑎᓂᖃᕈᓐᓇᕐᓂᖓᓂᒃ ᐳᕝᕕᕆᓂᕐᒧᑦ ᖃᓂᒪᓇᖅᑐᖅ 

(ᓄᕙᕐᔪᐊᓇᖅᑐᖅ−19) ᓂᕈᐊᖅᑐᓕᕆᓂᕐᒥ ᐱᓕᕆᔾᔪᓯᕐᓄᑦ. ᑭᓯᐊᓂᓕ, ᐊᓯᔾᔨᖅᑐᓄᑦ 

ᐋᖅᑭᔅᓱᐃᓯᒪᔾᔪᑕᐅᔭᕆᐊᓖᑦ ᓂᕈᐊᖅᑐᓕᕆᓂᕐᒥ ᑲᒪᒋᔭᖃᕐᓗᑎᒃ ᐃᓄᓕᒫᓄᑦ ᐋᓐᓂᐊᖅᑕᐃᓕᓂᕐᒧᑦ 

ᐃᓱᒫᓘᑕᐅᔪᓂᑦ, ᓇᓕᑐᐃᓐᓇᖏᓐᓄᑦ ᐊᑭᖏᓐᓄᑦ ᐊᑑᑎᔪᓄᑦ, ᑕᐃᒪᐃᒋᐊᖃᓕᕐᓂᖅᑲᑕ, ᑲᒪᒋᔭᐅᒐᔭᖅᑐᑦ 

ᐅᐃᒍᖏᓐᓂ ᐱᔨᑦᑎᕋᐅᑎᓄᑦ ᑳᓐᑐᓛᒻᒥ ᐊᖏᕈᑕᐅᓂᐊᖅᑐᒥ ᑖᒃᑯᓇᙵᑦ ᕿᑭᖅᑕᓂᒃᑯᓐᓂᑦ ᐊᒻᒪᓗ 

ᓂᕈᐊᖅᑕᐅᔪᓄᑦ ᑐᔅᓯᕋᕐᓯᒪᔪᒧᑦ. 

  

3.5 ᑐᑭᓯᒋᐊᕐᕕᔅᓴᐃᑦ 

 

ᐃᓚᒋᔭᐅᓪᓗᓂ ᖃᐅᔨᓴᕐᓂᕐᒧᑦ ᑐᓂᔭᐅᓯᒪᔪᒥᒃ, ᕿᑭᖅᑕᓂᒃᑯᑦ ᕿᒥᕐᕈᒐᔭᖅᑐᑦ ᑐᑭᓯᒋᐊᕐᕕᔅᓴᓂᑦ ᑐᔅᓯᕋᕐᓯᒪᔫᑉ 

ᒥᔅᓵᓄᑦ ᐊᒻᒪᓗ ᑐᔅᓯᕋᕐᓯᒪᔫᑉ ᓂᕈᐊᕋᔅᓴᐅᖁᔭᖓᓂᒃ ᐊᓯᖏᓐᓂᒃ ᐱᔨᑦᑎᕋᕐᓯᒪᔭᖏᓐᓂᒃ ᐊᔾᔨᓴᐃᓐᓇᐸᓗᖏᓐᓂᒃ 

ᐱᓕᕆᐊᖑᓯᒪᔪᓄᑦ/ᐃᖅᑲᓇᐃᔮᖑᓯᒪᔪᓄᑦ. ᖃᑦᑏᓐᓇᐅᓂᕐᐹᕆᓗᒋᑦ ᑐᑭᓯᒋᐊᕐᕕᔅᓴᐅᔪᓐᓇᖅᑐᑦ ᐱᖓᓲᓗᑎᒃ 

ᑐᓂᔭᐅᔭᕆᐊᓖᑦ. 

 

3.6 ᐊᑭᖓ 

 

ᐊᑭᒋᓂᐊᖅᑕᖓᓂᒃ ᑐᓂᓯᑎᓪᓗᒋᑦ ᓇᓗᓇᐃᕐᓯᒪᑦᑎᐊᕆᐊᓕᒃ ᑲᑎᓕᒫᕐᓗᒋᑦ ᐊᑭᒋᓂᐊᖅᑕᖓ ᐃᓚᒍᑕᖓ 

ᐱᖃᓯᐅᑎᓯᒪᓗᒍ ᐃᓛᒃᑰᖓᓗᓂ ᑎᑎᕋᕐᓯᒪᓗᓂ. ᑲᑎᓕᒫᕐᓗᒋᑦ ᐊᑭᒋᓂᐊᖅᑕᖓ ᓇᓗᓇᐃᕐᓯᒪᑦᑎᐊᕆᐊᓕᒃ 

ᖃᓄᖅ ᐊᑭᖏᑦ ᐋᖅᑭᓱᕐᓯᒪᒻᒪᖔᑕ ᐋᖅᑭᓱᕐᓯᒪᓂᕆᔭᕆᐊᓕᖏᓐᓄᑦ. ᐊᑭᓕᐅᑕᐅᓂᐊᖅᑐᑦ (ᓲᕐᓗ 

ᐃᖏᕐᕋᔾᔪᑎᓄᑦ ᑐᔪᕐᒥᔾᔪᑎᓄᓪᓗ) ᐃᓱᒪᒋᔭᐅᓂᐊᖅᑐᑦ ᐃᓘᓐᓇᖏᓐᓄᑦ−ᐱᖃᓯᐅᔾᔭᐅᓯᒪᔭᕆᐊᔅᓴᖏᓐᓂᒃ 

ᐃᓚᒋᔭᐅᓗᑎᒃ ᑲᑎᓕᒫᕐᓗᒋᑦ ᐊᑭᒋᓂᐊᖅᑕᖓᓄᑦ. ᐊᑭᖓ ᐊᓪᓚᕕᒻᒥ ᐊᑐᕐᓂᕐᒧᑦ ᐊᒻᒪᓗ ᐃᓘᓐᓇᖏᓐᓄᑦ 

ᐊᑐᖅᑕᐅᓂᐊᖅᑐᑦ ᐊᓪᓚᕝᑦ ᐊᑭᖏᑦ, ᐅᐊᔭᒨᖅᑐᑦ ᐊᑐᖅᑕᐅᔭᕆᐊᓖᑦ ᓲᕐᓗ ᖃᕋᓴᐅᔭᕋᓛᑦ ᓂᕈᒥᐊᒐᕐᒥᐅᑕᐅᓲᑦ, 

ᐅᖄᓚᐅᑎᕋᓛᑦ ᐅᕝᕙᓘᓐᓃᑦ ᐊᓯᖏᑦ ᓇᔅᓴᖃᑦᑕᕋᔅᓴᐃᑦ ᑲᒪᒋᔭᕆᐊᓕᖏᑦ ᓇᒻᒥᓂᖅ ᑳᓐᑐᓛᒃᑕᐅᓯᒪᔫᑉ.   

 

ᐊᑭᒋᓂᐊᖅᑕᖓ ᐱᖃᓯᐅᔾᔨᓯᒪᔭᕆᐊᓕᒃ ᐊᑐᕋᔪᖃᑦᑕᓂᐊᖅᑕᖓᓂᒃ ᐃᖅᑲᓇᐃᔭᕐᓂᕐᒧᑦ ᐱᓇᓱᐊᕈᓯᕐᒥ 40ᓂᑦ 

ᐃᑲᕐᕋᓂᑦ ᐊᒻᒪᓗ ᐊᓯᖏᓐᓂᒃ ᓇᒻᒥᓂᖅ ᐊᑭᓕᕐᓱᕆᐊᓕᖏᓐᓂᒃ ᑐᔅᓯᕋᕐᓯᒪᔫᑉ 

ᐊᑭᓕᕐᓱᖃᑦᑕᕆᐊᖃᕐᓂᐊᖅᑕᖏᓐᓂᒃ ᐊᒻᒪᓗ ᐊᑭᓕᖅᑕᐅᔾᔪᑎᒋᔪᒪᓛᖅᑕᖏᓐᓂᒃ ᐊᑐᕐᓂᖓᓂ ᑳᓐᑐᓛᖓ, 

ᐃᓚᒋᔭᐅᓪᓗᑎᒃ ᓇᒻᒥᓂᖅ ᐃᖏᕐᕋᔾᔪᑎᓄᑦ ᐊᑭᖏᑦ ᐊᒻᒪᓗ ᖃᐅᑕᒫᑦ ᐊᑭᓕᕐᓱᐃᔾᔪᑎᒋᒋᐊᖃᕐᓯᒪᔭᖏᓐᓂᒃ 

(ᑕᐃᒪᐃᒋᐊᖃᖅᑲᓂᓛᒃ) ᐱᔨᑦᑎᕋᐅᑎᓅᖓᓂᖏᓐᓂᒃ ᐃᓱᒪᓇᖅᑎᓪᓗᒋᑦ. ᑐᔅᓯᕋᖅᑐᖅ ᓂᕆᐅᒋᔭᐅᕗᑦ ᓇᒻᒥᓂᖅ 

ᐃᓪᓗᔅᓴᖓᓂᒃ ᐃᖏᕐᕋᔾᔪᑎᔅᓴᖏᓐᓂᓪᓗ ᐋᖅᑭᔅᓱᐃᓯᒪᓂᐊᕆᐊᖓ ᑳᓐᑐᓛᖓ ᐊᑐᕐᓂᖓᓂ. 

  



ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 

ᓂᕈᐊᕐᓇᕐᒧᑦ ᒪᓕᒐᐃᑦ  

ᑐᔅᓯᖃᐅᓯᐅᖁᔨᔾᔪᑎ ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖑᓂᕐᒧᑦ ᐱᔨᑦᑎᕋᐅᑎᖃᕐᓂᐊᖅᑐᒥᒃ  

 

ᒪᑉᐱᒐᖅ 10 

 

ᑲᑎᓕᒫᕐᓗᒋᑦ ᐊᑭᒋᓂᐊᖅᑕᖏᑦ ᑐᓂᔭᐅᔪᑦ ᑎᑎᕋᕐᓯᒪᔭᕆᐊᓖᑦ ᐊᕕᑦᑐᕐᓯᒪᓗᒋᑦ ᑐᑭᓯᑎᑦᑎᒋᐊᕐᓯᒪᓗᓂ 

ᐅᕝᕙᓘᓐᓃᑦ ᓇᐃᓪᓕᑎᕐᓯᒪᓗᒋᑦ ᑕᑯᖅᑯᔾᔨᓯᒪᓗᑎᒃ ᑲᑎᓕᒫᕐᓗᒋᑦ ᐊᑭᒋᓂᐊᖅᑕᖏᓐᓂᒃ ᐊᕕᑦᑐᕐᓯᒪᓗᒋᑦ 

ᑮᓇᐅᔭᖅᑑᑎᔅᓴᐅᓂᕋᕐᓗᒋᑦ ᐊᒻᒪᓗ ᐋᖅᑭᓱᕐᓯᒪᓗᑎᒃ ᐊᔾᔨᒌᙱᑐᒡᒍᑎᓂᑦ ᑲᒪᒋᔭᐅᓂᐊᖅᑐᓂᑦ ᐊᒻᒪᓗ 

ᐃᓚᒋᔭᐅᓂᖏᓐᓂᒃ ᑎᑎᕋᕐᓯᒪᔪᐃᓐᓇᐅᓗᑎᒃ ᐱᔨᑦᑎᕋᐅᑕᐅᓂᐊᖅᑐᑦ ᑳᓐᑐᓛᒃᑕᐅᓯᒪᔪᒧᑦ. 

 

ᐃᖅᑲᓇᐃᔮᕆᒐᔪᓐᓂᐊᖅᑕᖏᑦ ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᑉ ᒪᑯᐊᖑᓂᐊᖅᑐᑦ ᑲᑎᒪᔪᓄᑦ 

ᐅᐸᒍᑎᓯᒪᓚᐅᖃᑦᑕᕐᓗᓂ ᐃᖅᑲᓇᐃᔮᖓᑕ ᓯᓚᑖᒍᑦ. ᖃᓄᑎᒋ ᐱᕕᖃᕆᐊᖃᕐᒪᖔᖅ ᑕᒪᒃᑯᓂᖓ 

ᐱᓕᕆᐊᖃᕐᓂᐊᕐᓗᓂ ᐱᖃᓯᐅᑎᓯᒪᓗᒋᑦ ᐃᖅᑲᓇᐃᔭᕐᕕᒋᒐᔪᖃᑦᑕᓂᐊᖅᑕᖓᓂ ᓇᓗᓇᐃᕐᓯᒪᔭᖓᓂ ᖁᓛᓂ 

ᐊᒻᒪᓗ ᐊᑭᓕᖅᑕᐅᑲᓐᓂᕆᐊᖃᕋᔭᕐᒪᖔᑕ ᐃᓱᒪᒋᔭᐅᒋᐊᑐᙱᓪᓗᑎᒃ.  

 

ᑐᔅᓯᕋᖅᑐᖅ ᑎᑎᕋᕐᓯᒪᔭᕆᐊᓕᒃ ᐃᑲᕐᕋᑎᒍᑦ ᐊᑭᒋᓂᐊᖅᑕᖏᓐᓂᒃ ᐱᔨᑦᑎᕋᐅᑏᑦ ᓯᓚᑖᓂ 

ᐱᓕᕆᔾᔪᓯᕆᒐᔪᖃᑦᑕᓂᐊᖅᑕᖓᑕ ᐃᓱᒪᒋᔭᐅᓯᒪᙱᑦᑐᓂᑦ ᐱᔨᑦᑎᕋᐅᑎᒋᒐᔪᖃᑦᑕᓂᐊᖅᑕᖏᓐᓂ, 

ᐊᑭᓕᐅᑕᐅᓂᐊᖅᑐᑦ ᐃᑲᕐᕋᑎᒍᑦ ᐃᒫᒃ ᐊᑭᖃᕐᓗᓂ. ᐃᓘᓐᓇᑎᒃ ᐃᑲᕐᕋᑎᒍᑦ ᐃᓚᓕᐅᑎᓯᒪᓂᐊᖅᑐᑦ 

ᑐᔅᓯᕋᐅᑕᐅᔪᑦ ᑐᔅᓯᕋᖅᑐᒧᑦ ᐊᑭᓕᕋᔅᓴᐅᑎᑕᐅᓗᑎᒃ ᐃᑲᕐᕋᑎᒍᑦ ᐊᑭᖓ ᒪᓕᓪᓗᒍ ᐅᖓᑖᓂ ᑲᑎᑦᑐᒋᑦ 

ᐊᑭᒋᓂᐊᖅᑕᖏᓐᓂ ᑖᒃᑯᐊ ᓯᕗᕐᖓᒍᑦ ᑎᑎᕋᕐᓯᒪᓗᑎᒃ ᐊᖏᖅᑕᐅᓯᒪᔭᕆᐊᓖᑦ ᕿᑭᖅᑕᓂᒃᑯᑦ 

ᑐᑭᓯᐊᒃᑎᑦᑎᔨᖓᓐᓄᑦ ᐊᐅᓚᑦᑎᔾᔪᑎᓄᑦ ᓯᕗᕐᖓᒍᑦ ᐊᑭᓕᕋᔅᓴᖅᑖᑎᑦᑎᓚᐅᙱᓐᓂᖓᓂ. 

 

3.7 ᐃᓄᑦᑕᖃᕐᓂᐊᕐᓂᖓ  

 

ᒪᓕᑦᑐᒋᑦ ᐃᓛᒃᑯᑦ 24 ᓄᓇᕗᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑏᑦ (ᓄᓇᑖᕈᑏᑦ), ᕿᑭᖅᑕᓂᒃᑯᑦ 

ᐃᓱᒪᔅᓴᕐᓯᐅᕈᑎᖃᕋᔭᖅᑐᑦ ᖃᐅᔨᓴᕐᓗᑎᓪᓗ ᑐᔅᓯᕋᕐᓯᒪᔫᑉ ᐊᑐᕋᔭᖅᑕᖏᓐᓂᒃ ᐱᖁᑎᓂᑦ ᐱᔨᑦᑎᕋᐅᑎᓂᓪᓗ 

ᐃᓄᓐᓂᑦ−ᑳᓐᑐᓛᒃᑕᐅᓲᓂᑦ ᐊᒻᒪᓗ ᓱᓇᒃᑯᖄᖅᑎᑦᑎᕙᑦᑐᓂᑦ, ᐊᒻᒪᓗ ᐃᖅᑲᓇᐃᔭᖅᑎᑦᑎᓂᐊᕐᓂᖓᓂᒃ 

ᐃᓄᓐᓂᑦ ᐱᔨᑦᑎᕋᐅᑎᖃᖅᑎᓪᓗᒍ ᑳᓐᑐᓛᒻᒥᒃ. ᓈᓴᐅᑎᑎᒍᑦ ᓈᒻᒪᓈᕐᓯᒪᒍᒪᓂᐊᕈᕕᑦ ᑐᔅᓯᕋᐅᑎᓐᓂ 

ᖃᐅᔨᓴᖅᑕᐅᔾᔪᑎᖏᓐᓄᑦ, ᑐᔅᓯᕋᖅᑐᑦ ᓇᓗᓇᐃᕐᓯᓯᒪᑦᑎᐊᕆᐊᓖᑦ ᓇᓕᑐᐃᓐᓇᖏᓐᓂᒃ ᑐᔅᓯᕋᐅᑕᐅᓯᒪᔪᓂᑦ 

ᐃᓄᓐᓂᑦ ᐃᓚᒋᔭᐅᑎᑦᑎᓂᐊᕐᓂᖏᓐᓂᒃ ᐃᖅᑲᓇᐃᔮᖓᓂ. ᐃᓄᑦᑕᖃᕐᓂᐊᓂᖓ ᑐᔅᓯᕋᐅᑎᓂᑦ 

ᕿᒥᕐᕈᔭᐅᒐᔭᖅᑐᖅ ᓈᓴᐅᑎᑎᒍᑦ ᐊᒥᓲᓂᖏᑎᒍᑦ ᐃᖅᑲᓇᐃᔮᖑᔭᕆᐊᓖᑦ ᐃᓄᓐᓄᑦ ᑎᒥᐅᔪᒧᑦ 

ᑎᑎᕋᖅᑕᐅᓯᒪᔪᓄᑦ ᐃᓄᓐᓄᑦ ᑎᒥᐅᔪᓄᑦ ᐊᑐᖅᑕᐅᔪᓐᓇᖅᑐᓄᑦ ᓄᓇᕗᑦ ᑐᙵᕕᒃᑯᑦ ᑎᒥᖓᓐᓂ 

(ᑐᙵᕕᒃᑯᓐᓂ), ᐊᒻᒪᓗ ᕿᒥᕐᕈᔭᐅᒐᔭᕐᒥᔪᑦ ᐊᒥᓲᓂᖏᓐᓄᑦ ᐃᓄᓐᓂᑦ ᐃᖅᑲᓇᐃᔭᔅᓴᐅᓂᐊᖅᑐᑦ ᑳᓐᑐᓛᑎᒍᑦ. 

ᑎᑎᕋᖅᑕᐅᓯᒪᓂᖏᑦ ᐊᖏᖅᑕᐅᓯᒪᔪᑦ ᐃᓄᐃᑦ ᑎᒥᖏᑦ ᐱᔭᐅᔪᓐᓇᖅᑐᑦ ᓄᓇᕗᑦ ᑐᙵᕕᒃᑯᑦ ᑎᒥᖓᓐᓂ 

(ᑐᙵᕕᒃᑯᓐᓂ). ᐃᓱᒪᒋᔭᐅᒋᐊᕋᔭᕐᒥᔪᑦ ᑐᔅᓯᕋᖅᑑᑉ ᐃᓄᓐᓄᑦ ᑎᒥᐅᓂᖓ ᐊᒻᒪᓗ ᓈᓴᐅᑎᑎᒍᑦ ᐊᒥᓲᓂᖏᑦ 

ᐃᖅᑲᓇᐃᔮᖑᒐᔭᖅᑐᑦ ᑐᔅᓯᕋᖅᑐᒧᑦ ᐅᕝᕙᓘᓐᓃᑦ ᑳᓐᑐᓛᖓᑕ ᐃᓗᐊᒍᑦ ᑳᓐᑐᓛᒃᑕᐅᓯᒪᔪᓄᑦ ᐃᓄᓐᓄᑦ 

ᑎᒥᐅᔪᓄᑦ.   

 

ᕿᑭᖅᑕᓂᒃᑯᑦ ᕿᒥᕐᕈᒐᔭᖅᑐᑦ ᑐᔅᓯᕋᐅᑎᓂᑦ ᐃᖅᑲᓇᐃᔮᖑᔭᕆᐊᖃᕐᓂᐊᖅᑐᓂᑦ ᐃᓄᓐᓄᑦ ᑎᒥᐅᔪᓄᑦ ᑖᒃᑯᐊ 

ᑐᑭᓯᐅᒪᔾᔪᑎᔅᓴᐃᑦ ᓇᓗᓇᐃᖅᑕᐅᓯᒪᑎᓪᓗᒋᑦ ᐊᒻᒪᓗ ᓇᓗᓇᐃᖅᑕᐅᓯᒪᑎᓪᓗᒋᑦ ᑐᔅᓯᕋᐅᒻᒥ ᓈᓴᐅᑎᑎᒍᑦ 

ᐊᒥᓲᓂᕆᒐᔭᖅᑕᖏᑦ ᐃᖅᑲᓇᐃᔮᖑᒐᔭᖅᑐᑦ ᐃᓱᒪᒋᓪᓗᒋᑦ ᑲᑎᓕᒫᖅᑐᒋᑦ ᑮᓇᐅᔭᑎᒍᑦ ᐊᑭᖓ. ᑕᐃᒫᔅᓴᐃᓐᓇᖅ, 

ᑐᔅᓯᕋᐅᑏᑦ ᕿᒥᕐᕈᔭᐅᒐᔭᖅᑐᑦ ᐃᖅᑲᓇᐃᔮᖑᓂᐊᖅᑐᓄᑦ ᐃᓄᓐᓄᑦ ᐃᖅᑲᓇᐃᔭᖅᑎᑕᐅᓂᐊᖅᑐᓄᑦ 

ᑐᔅᓯᕋᕐᓯᒪᔪᒧᑦ ᐅᕝᕙᓘᓐᓃᑦ ᑳᓐᑐᓛᖓᑕ ᐃᓗᐊᒍᑦ ᑳᓐᑐᓛᒃᑕᐅᓯᒪᓂᐊᖅᑐᓄᑦ ᐊᒻᒪᓗ ᓇᓗᓇᐃᖅᑕᐅᓯᒪᑎᓪᓗᒋᑦ 

ᐊᒻᒪᓗ ᓇᓗᓇᐃᖅᑕᐅᓯᒪᑎᓪᓗᒋᑦ ᑐᔅᓯᕋᐅᒻᒥ ᓈᓴᐅᑎᑎᒍᑦ ᐊᒥᓲᓂᖏᑦ ᐃᖅᑲᓇᐃᔭᖅᑎᒧᑦ ᐊᑭᖓ ᐃᓱᒪᒋᓪᓗᒋᑦ 

ᑲᑎᓕᒫᕐᓗᒋᑦ ᑮᓇᐅᔭᑎᒍᑦ ᐊᑭᖏᑦ. ᓈᓴᐅᑎᑎᒍᑦ ᐊᒥᓲᓂᖏᑦ ᐃᓄᑦᑕᖃᕐᓂᐊᕐᓂᖓ ᓈᓴᐅᑎᓕᕐᓱᖅᑕᐅᒐᔭᖅᑐᑦ 

ᑐᔅᓯᕋᐅᑎᓄᑦ ᒪᓕᓪᓗᑎᒃ “ᖃᐅᔨᓴᐅᑎᓂᑦ ᓈᓴᐅᑎᑎᒍᑦ ᐋᖅᑭᔅᓱᐃᓂᕐᒥᒃ” ᐊᑐᖅᑕᐅᓂᐊᖅᑐᒥᒃ 

ᕿᑭᖅᑕᓂᒃᑯᓐᓄᑦ ᑖᓐᓇ ᑐᔅᓯᕋᐅᓯᐅᖁᔨᔾᔪᑎ ᐱᔾᔪᑎᒋᓪᓗᒍ. ᓈᓴᐅᑎᓖᔾᔮᖏᑦᑐᑦ ᐃᓄᑦᑕᖃᕐᓂᐊᕐᓂᖓᓄᑦ 

10% ᑐᖔᓃᑦᑐᓄᑦ.   

 

3.8 ᖃᐅᔨᓴᕐᓂᖅ ᑐᔅᓯᕋᐅᑎᓂᑦ 

 



ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 

ᓂᕈᐊᕐᓇᕐᒧᑦ ᒪᓕᒐᐃᑦ  

ᑐᔅᓯᖃᐅᓯᐅᖁᔨᔾᔪᑎ ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖑᓂᕐᒧᑦ ᐱᔨᑦᑎᕋᐅᑎᖃᕐᓂᐊᖅᑐᒥᒃ  

ᖃᐅᔨᓴᕐᓂᖅ ᑐᑭᓯᒋᐊᕐᕕᔅᓴᐅᔪᓂᑦ ᑲᒪᒋᔭᐅᒍᓐᓇᖅᑐᖅ ᑭᓯᐊᓂ ᐱᖓᓱᑦ ᑐᔅᓯᕋᕐᓯᒪᔫᑉ ᑐᓂᓯᒪᔭᖏᑦ ᓈᓴᐅᑎᓖᑦ 

ᖁᕝᕙᓯᓐᓂᕐᐹᓂᑦ ᒪᓕᑦᑐᒋᑦ ᖃᐅᔨᓴᐅᑎᖏᓐᓄᑦ ᓈᓴᐅᑏᑦ ᑎᑎᖅᑲᑎᒍᑦ ᑐᔅᓯᕋᐅᑎᖏᓐᓂᒃ. 

   

ᖃᐅᔨᓴᕐᓂᖅ ᑐᔅᓯᕋᐅᑎᓂᑦ ᒪᓕᖃᑦᑕᓂᐊᖅᑐᖅ ᒪᕐᕉᓐᓂᒃ ᖃᐅᔨᓴᐅᑎᖏᓐᓂᒃ:   

 

ᓯᕗᓪᓕᖅ 1 ᓈᓴᐅᑎᓕᕐᓱᐃᔾᔪᑎ ᖃᐅᔨᓴᖅᑕᐅᓂᖓᓄᑦ ᐊᒻᒪᓗ ᓈᓴᐅᑎᓕᕐᓱᖅᑕᐅᓂᖓᓄᑦ ᑎᑎᕋᕐᓯᒪᔪᑦ 

ᑐᔅᓯᕋᐅᑎᓕᐊᖑᓯᒪᔪᑦ; ᐊᒻᒪᓗ   

 

ᑐᖏᓕᐊ 2 ᓈᓴᐅᑎᓕᕐᓱᐃᔾᔪᑎ ᖃᐅᔨᓴᖅᑕᐅᓂᖓᓄᑦ ᐊᒻᒪᓗ ᓈᓴᐅᑎᓕᕐᓱᖅᑕᐅᓂᖓᓄᑦ ᑐᔅᓯᕋᕐᓯᒪᔫᑉ 

ᓂᕈᐊᕋᔅᓴᐅᖁᔭᖓ. ᓂᕈᐊᕋᔅᓴᕐᒥᒃ ᐊᐱᕐᓱᓂᕐᒥ ᓈᓴᐅᑎᓕᕐᓯᓂᖅ ᐱᒻᒪᕆᐅᑎᒋᒻᒥᔪᖅᑕᐅᖅ ᑕᐃᒫᒃ 

ᓈᓴᐅᑎᓕᕐᓱᖅᑕᐅᓂᖏᓐᓄᑦ ᑎᑎᕋᕐᓯᒪᔪᑦ ᑐᔅᓯᕋᐅᑏᑦ, ᐊᒻᒪᓗ ᕿᑭᖅᑕᓂᒃᑯᑦ ᐱᔪᓐᓇᐅᑎᓖᑦ ᕿᐱᓗᒍᓐᓇᓂᕐᒧᑦ 

ᓇᓕᐊᓐᓂᑐᐃᓐᓇᖅ ᓂᕈᐊᕋᔅᓴᐅᖁᔭᐅᓯᒪᔪᒥᒃ ᑐᔅᓯᕋᕐᓯᒪᔪᒧᑦ ᑖᔅᓱᒧᖓ ᐃᖅᑲᓇᐃᔮᔅᓴᒧᑦ ᑖᒃᑯᐊ ᑎᑎᖅᑲᑎᒍᑦ 

ᑐᔅᓯᕋᐅᑏᑦ ᓈᓴᐅᑎᖏᑦ ᑕᐃᒫᒃ ᓈᓴᐅᑎᖃᕋᓗᐊᖅᑲᑕ. 

 

ᓈᓴᐅᑎᓕᕐᓱᖅᑕᐅᔾᔪᑎᖏᑦ ᑐᔅᓯᕋᐅᑎᐅᑉ ᒪᓕᓐᓂᐊᖅᑐᑦ ᓈᓴᐅᑎᓂᑦ ᐋᖅᑭᑦᑕᖏᓐᓂᒃ ᕿᑭᖅᑕᓂᒃᑯᑦ 

ᐃᓱᒪᕐᓲᑎᒋᓪᓗᓂᔾᔪᒃ ᒪᓕᑦᑐᒋᑦ ᑐᔅᓯᕋᕐᓯᒪᔫᑉ ᑕᑯᑎᑦᑎᓂᖓ ᑖᒃᑯᓂᖓ ᒪᓕᑦᑕᐅᔭᕆᐊᖃᕐᓯᒪᔪᓂᑦ: 

 

1. ᑐᑭᓯᓂᖅ ᐃᖅᑲᓇᐃᔮᔅᓴᒥᒃ ᐊᒻᒪᓗ ᐊᑑᑎᖃᕐᓂᖏᓐᓂᒃ ᓂᕈᐊᕐᓃᑦ ᐊᐅᓚᑦᑎᓂᕐᒧᑦ ᕿᑭᖅᑕᓂᒃᑯᓐᓂᑦ; 

2. ᐱᓕᕆᔪᓐᓇᕐᓂᖓ ᐊᒻᒪᓗ ᑲᒪᖃᑦᑕᓕᓂᐅᓂᖓ ᓂᕈᐊᕋᔅᓴᐅᖁᔭᐅᑉ ᑖᔅᓱᒧᖓ ᐃᖅᑲᓇᐃᔮᔅᓴᒧᑦ; 

3. ᐊᑐᐃᓐᓇᐅᓂᖓ ᓂᕈᐊᕋᔅᓴᐅᖁᔭᐅᔫᑉ; 

4. ᓇᓗᓇᐃᔭᖅᑕᐅᓯᒪᓂᖓ ᐱᓇᓱᐊᕈᑎᖓᑕ ᐃᖅᑲᓇᐃᔮᔅᓴᒧᑦ ᐊᒻᒪᓗ ᐱᔨᑦᑎᕋᐅᑎᒋᖃᑦᑕᓂᐊᖅᑕᖏᑦ; 

5. ᑐᑭᓯᒋᐊᕐᕕᔅᓴᐅᓂᕋᖅᑕᖏᑦ ᑐᔅᓯᕋᖅᑑᑉ ᐊᒻᒪᓗ ᓂᕈᐊᕋᔅᓴᐅᖁᔭᖓ; 

6. ᐊᑭᖏᑦ ᐱᔨᑦᑎᕋᐅᑏᑦ; 

7. ᐃᓄᑦᑕᖃᕐᓂᐊᕐᓂᖓ (ᖃᐅᔨᓴᖅᑕᐅᓂᐊᖅᑐᑦ ᐃᓄᐃᑦ ᑎᒥᖓᑦ ᑳᓐᑐᓛᒃᑕᐅᓲᖅ ᐊᒻᒪᓗ ᐃᓄᓐᓂᑦ 

ᐃᖅᑲᓇᐃᔭᖅᑎᖃᕐᓂᐊᕐᓂᖓ ᓈᓴᐅᑎᑎᒍᑦ ᐊᒥᓲᓂᖏᑦ ᑲᑎᓕᒫᕐᓗᒋᑦ ᐊᑭᖏᑦ ᐱᔨᑦᑎᕋᐅᑏᑦ).  

 

ᑐᔅᓯᕋᖅᑐᑦ ᐊᒥᓲᓂᕐᐹᓂᑦ ᓈᓴᐅᑎᓖᑦ ᓯᕗᓪᓕᕐᒥ ᖃᐅᔨᓴᖅᑕᐅᓂᖏᓐᓂ ᑎᑎᕋᕐᓯᒪᔪᑦ ᑐᔅᓯᕋᐅᑏᑦ 

ᑐᖏᓕᐊᓅᖅᑎᑦᑎᓂᐊᕐᒥᒻᒪᑦ ᐊᐱᕐᓱᖅᑕᐅᓂᕆᓂᐊᖅᑕᖓᓄᑦ ᓂᕈᐊᕋᔅᓴᓕᐊᖑᓯᒪᔪᑦ. ᑭᓯᐊᓂᓕ, ᕿᑭᖅᑕᓂᒃᑯᑦ 

ᓯᕗᒧᐊᑦᑎᑦᑎᔪᓐᓇᖅᑐᑦ ᓇᓕᑐᐃᓐᓇᖓᓂᒃ ᑐᔅᓯᕋᐅᑏᑦ ᑐᖏᓕᐊᓄᑦ ᐊᐱᕐᓱᖅᑕᐅᓂᕆᓂᐊᖅᑕᖓᓄᑦ, 

ᖃᓄᑐᐃᓐᓇᖅ ᐋᖅᑭᓯᒪᒐᓗᐊᖅᑲᑦ ᓯᕗᓪᓕᕐᒥ ᖃᐅᔨᓴᖅᑕᐅᔾᔪᑎᖓ, ᕿᑭᖅᑕᓂᒃᑯᑦ ᐊᐱᕐᓱᕈᒪᓂᐊᕈᑎᒃ 

ᓂᕈᐊᕋᔅᓴᓕᐊᖑᓯᒪᔪᒥᒃ ᑖᔅᓱᒧᖓ ᐃᖅᑲᓇᐃᔮᔅᓴᒧᑦ ᒪᓕᑦᑐᒋᑦ ᐱᓕᕆᔪᓐᓇᕐᓂᖏᑦ ᑖᔅᓱᒪ ᐊᖑᑎᐅᑉ 

ᐅᕝᕙᓘᓐᓃᑦ ᐊᕐᓇᐅᑉ. 

 

ᑖᒃᑯᐊ ᑕᐃᒫᒃ ᑎᑎᕋᕐᓯᒪᒐᓗᐊᖅᑎᓪᓗᒋᑦ ᓯᕗᓪᓖᑦ, ᕿᑭᖅᑕᓂᒃᑯᑦ ᐱᔪᓐᓇᐅᑎᓖᑦ ᓂᕈᐊᕈᓐᓇᓂᕐᒥᒃ 

ᓂᕈᐊᕋᔅᓴᓕᐊᖑᓯᒪᔪᒥᒃ ᓇᒻᒥᓂᖅ ᐃᓱᒪᕐᓲᑎᒋᓪᓗᒍ, ᐊᒻᒪᓗ ᖃᓄᑐᐃᓐᓇᑦᑎᐊᖅ ᓈᓴᐅᑎᖃᕋᓗᐊᖅᑲᑦ 

ᑐᔅᓯᕋᐅᑕᐅᓯᒪᔪᖅ ᒪᓕᑦᑐᒋᑦ ᕿᑭᖅᑕᓂᒃᑯᑦ “ᖃᐅᔨᓴᕐᓂᕐᒥ ᓈᓴᐅᑎᓕᕐᓱᐃᔾᔪᑎᖏᑦ ᐋᖅᑭᓯᒪᔪᑦ”. ᖃᐅᔨᓴᕐᓂᕐᒥ 

ᓈᓴᐅᑎᓕᕐᓱᐃᓂᕐᒧᑦ ᐋᖅᑭᓯᒪᓂᖏᑦ ᐊᑐᖅᑕᐅᔭᕆᐊᓖᑦ ᕿᑭᖅᑕᓂᒃᑯᓐᓄᑦ ᑐᕌᖓᒻᒪᑕ 

ᐊᑐᖅᑕᐅᒍᒫᕐᓂᐊᖅᑐᑎᒃ ᕿᑭᖅᑕᓂᒃᑯᓐᓄᑦ ᑭᓯᐊᓂ, ᐊᒻᒪᓗ ᐱᓕᕆᔾᔪᑎᔅᓴᐅᒍᒫᕐᓂᐊᖅᑐᑎᒃ ᐃᑲᔫᑎᖃᕐᓗᑎᒃ 

ᑐᑭᑖᕈᑎᖃᕐᓂᐊᑎᓪᓗᒋᑦ. ᕿᑭᖅᑕᓂᒃᑯᑦ ᑐᓂᓯᔪᓐᓇᖅᑐᑦ ᑳᓐᑐᓛᒻᒥᒃ ᓇᓕᐊᓐᓄᑐᐃᓐᓇᖅ ᑐᔅᓯᕋᕐᓯᒪᔪᒧᑦ 

(ᐅᕝᕙᓘᓐᓃᑦ ᑐᓂᓯᙱᑎᐊᒻᒪᕆᒍᓐᓇᕆᓪᓗᑎᒃ) ᒪᓕᑦᑐᒍ ᑖᓐᓇ ᑐᔅᓯᕋᐅᓯᐅᖁᔨᔾᔪᑎ ᓇᒻᒥᓂᕐᓱᑎᐊᕐᓗᑎᒃ 

ᐊᒻᒪᓗ ᖃᓄᑐᐃᓐᓇᖅ ᐃᓱᒪᕐᓲᑎᒋᑦᑎᐊᖅᑐᒍ ᓇᒻᒥᓂᖅ ᑐᔅᓯᕋᐅᓯᐅᖁᔨᔾᔪᑎ ᒪᑐᓯᒪᓕᖅᑎᓪᓗᒍ. 

 

ᐃᓘᓐᓇᑎᒃ ᑐᔅᓯᕋᐅᑎᓄᑦ ᓈᓴᐅᑎᓖᒍᑕᐅᔪᑦ, ᐃᓚᒋᔭᐅᓪᓗᑎᒃ ᐊᐱᕐᓱᓂᕐᒨᖓᔪᑦ, ᑲᙳᓇᖅᑑᑎᑕᐅᓂᐊᖅᑐᑦ 

ᐊᒻᒪᓗ ᐃᓄᓕᒫᓄᑦ ᓴᖅᑭᖅᑕᐅᔾᔮᒐᑎᒃ. ᑎᑎᕋᕐᓯᒪᓂᖏᓐᓂ ᓴᖅᑭᑎᑦᑎᔪᖃᔾᔮᖏᑦᑐᑦ ᑐᔅᓯᕋᕐᓯᒪᔫᑉ 

ᑐᔅᓯᕋᐅᑎᖏᑕ ᒥᔅᓵᓅᖓᔪᓂᑦ. 

 

4.0 ᑐᑭᖏᑦ ᐊᑭᓖᓂᐅᑉ ᒥᔅᓵᓄᑦ 



ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 

ᓂᕈᐊᕐᓇᕐᒧᑦ ᒪᓕᒐᐃᑦ  

ᑐᔅᓯᖃᐅᓯᐅᖁᔨᔾᔪᑎ ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖑᓂᕐᒧᑦ ᐱᔨᑦᑎᕋᐅᑎᖃᕐᓂᐊᖅᑐᒥᒃ  

ᑐᔅᓯᕋᕐᓯᒪᔪᖅ ᐊᑭᓕᖅᑕᐅᒐᔭᖅᑐᖅ ᐊᑭᓕᐅᑎᒋᓯᒪᔭᖏᓐᓂᒃ ᑕᖅᑭᑕᒫᕐᒧᑦ ᐋᖅᑭᓯᒪᓗᑎᒃ ᐱᔨᑦᑎᕋᐅᑎᓄᑦ 

ᐱᔨᑦᑎᕋᖅᑕᐅᔾᔪᑎᒋᓯᒪᔭᖏᓐᓄᑦ ᒪᓕᑦᑐᒋᑦ ᑭᓪᓕᖏᑦ ᒪᓕᒐᔅᓴᐃᓪᓗ ᑳᓐᑐᓛᒻᒥ. ᐱᔾᔪᑎᒋᓪᓗᒋᑦ ᑕᖅᑭᑕᒫᑦ 

ᐊᑭᓕᕆᐊᖃᕐᐸᑦᑐᑦ, ᑐᔅᓯᕋᕐᓯᒪᔪᑦ ᐊᑭᓕᕋᔅᓴᕈᖅᑎᑦᑎᔪᓐᓇᖅᑐᖅ ᑕᖅᑭᑕᒫᕐᒨᖓᓗᓂ ᑲᑎᓕᒫᕐᓗᒋᑦ ᐋᖅᑭᓯᒪᔪᑦ 

ᐊᑭᓕᕆᐊᖃᕐᓯᒪᔭᖏᑦ ᑳᓐᑕᓛᒻᒧᑦ ᓂᕈᐊᕐᓇᐅᓂᖓᓂ ᐋᖅᑭᓯᒪᔪᒧᑦ ᑕᐃᒫᒃ ᑎᑎᕋᖅᑕᐅᓯᒪᒻᒪᑕ ᑎᑎᕋᕐᓯᒪᓂᖏᓐᓂ 

6ᒥ, ᐊᒻᒪᓗᑦᑕᐅᖅ ᐃᓛᒃᑯᑦ ᓇᓗᓇᐃᕐᓗᒋᑦ ᓇᓕᑐᐃᓐᓇᖏᑦ ᐊᖏᖅᑕᐅᓯᒪᔪᑦ ᐃᑲᕐᕋᐃᑦ ᐅᖓᑖᓂ 

ᐃᖅᑲᓇᐃᔭᕈᑕᐅᓯᒪᔪᑦ (ᓇᓗᓇᐃᕐᓗᒋᑦ ᐅᓪᓗᖓ ᐊᒻᒪᓗ ᖃᓄᑎᒋ ᐃᑲᕐᕋᓂᑦ ᐊᖏᖅᑕᐅᓯᒪᔪᑎᒍᑦ ᐃᑲᕐᕋᑎᒍᑦ 

ᓈᓴᐅᑎᖏᑎᒍᑦ) ᐊᑭᓕᕋᔅᓴᓕᐅᕈᑕᐅᑎᓪᓗᒍ. ᓯᕿᙳᔭᖅ ᒪᓕᑦᑐᒍ ᐃᖅᑲᓇᐃᔭᕐᕕᒋᓯᒪᔭᖏᓐᓄᑦ ᑎᑎᕋᕐᕕᔅᓴᖏᑦ 

ᐋᖅᑭᐅᒪᑎᒋᐊᓕᖏᑦ ᑐᔅᓯᕋᕐᓯᒪᔫᑉ ᐊᒻᒪᓗ ᑐᓂᔭᐅᔭᕆᐊᖃᙱᑦᑐᑦ ᐊᑭᓕᕋᔅᓴᓕᐅᕈᑎᖏᓐᓄᑦ ᐱᖃᓯᐅᑎᓗᒋᑦ ᑭᓯᐊᓂ 

ᑐᔅᓯᕌᖑᑉᐸᑕ ᕿᑭᖅᑕᓂᒃᑯᓐᓂᑦ. 

 

ᐊᑭᓖᔪᖃᔾᔮᖏᑦᑐᖅ ᐊᑭᓕᐅᑎᓄᑦ ᐱᔨᑦᑎᕋᐅᑎᐅᓯᒪᔪᓄᑦ ᐋᖅᑭᒋᐊᕐᓯᒍᑕᐅᔭᕆᐊᓕᓐᓄᑦ ᑕᒻᒪᕐᓯᒪᔪᓂᑦ ᐅᕝᕙᓘᓐᓃᑦ 

ᐱᖃᓯᐅᔾᔭᐅᓯᒪᓐᓂᖏᑦᑐᓄᑦ ᑐᔅᓯᕋᕐᓯᒪᔫᑉ ᐊᒻᒪᓗ/ᐅᕝᕙᓘᓐᓃᑦ ᐊᖏᕐᓯᒪᔭᖓᓄᑦ ᓂᕈᐊᕋᔅᓴᐅᖁᓪᓗᒍ 

ᑲᒪᒋᔭᕆᐊᖃᕐᓯᒪᔭᖏᓐᓄᑦ. ᑐᔅᓯᕋᕐᓯᒪᔪᖅ ᖃᖓᓕᒫᑦᑎᐊᒃᑯᑦ ᑲᒪᒋᔭᔅᓴᖃᖃᑦᑕᓂᐊᖅᑐᖅ ᐃᓘᓐᓇᖏᓐᓂᒃ 

ᐱᓂᐊᕈᑎᖏᓐᓂᒃ ᐊᒻᒪᓗ ᐱᖃᓯᐅᑎᓯᒪᓐᓂᖏᑦᑕᖏᓐᓂᒃ ᐊᖏᕐᓯᒪᔭᖓᑕ ᓂᕈᐊᕋᔅᓴᐅᖁᓪᓗᒍ. 

 

5.0 ᐱᓕᕆᔾᔪᓯᐅᓂᐊᖅᑐᑦ ᐊᑐᐊᒐᖏᑦ 

 

5.1 ᐃᖅᑲᓇᐃᔮᔅᓴᐅᑉ ᖃᓄᐃᑦᑑᓂᖓ 

 

ᕿᑭᖅᑕᓂᒃᑯᑦ ᓂᕈᐊᕐᓇᕐᒧᑦ ᒪᓕᒐᖏᑦ ᐃᒪᐃᒋᐊᖃᖅᑎᑎᒻᒪᑕ ᕿᑭᖅᑕᓂᒃᑯᑦ ᓯᕗᓕᖅᑎᖏᑦ ᑲᑎᒪᔨᓂᑦ 

ᑎᒃᑯᐊᕐᓯᔭᕆᐊᖃᕐᖓᑕ ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᔅᓴᒥᒃ ᐅᑐᐱᕆ 5, 2020 ᑐᖔᓂ (ᖁᓕᑦ (10) ᐱᓇᓱᐊᕈᓰᑦ 

ᓯᕗᕐᖓᒍᑦ ᓂᕈᐊᕐᓇᐅᓛᖅᑑᑉ). ᑎᑎᕋᕐᓯᒪᓂᖏᓐᓂ 8.1 (ᐱ) ᓂᕈᐊᕐᓇᕐᒧᑦ ᒪᓕᒐᕐᓂᑦ ᑎᑎᕋᕐᓯᒪᒻᒪᑕ ᓂᕈᐊᕐᓂᖅ 

ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖑᓂᐊᖅᑐᒥᒃ ᑲᒪᒋᔭᐅᔭᕆᐊᖃᕐᖓᑦ ᑐᔅᓯᕋᐅᓯᐅᖁᔨᔾᔪᑎᑎᒍᑦ (ᑐᔅᓯᕋᐅᓯᐅᖁᔨᔾᔪᑎ) 

ᑲᒪᒋᓗᓂᐅᒃ ᕿᑭᖅᑕᓂᒃᑯᑦ ᓯᕗᓕᖅᑎᖓᑕ ᐃᖅᑲᓇᐃᔭᖅᑎᓄᑦ ᐃᓱᒪᕐᓲᑎᒋᓗᓂᐅᒃ. ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖅ 

ᑲᒪᒋᔭᖃᕋᔭᖅᑐᖅ ᐃᓘᓐᓇᖏᓐᓂᒃ ᑐᑭᒧᐊᒃᑎᑦᑎᓗᓂ ᐊᒻᒪᓗ ᑲᒪᒋᔭᖃᕐᓗᓂ ᐊᐅᓚᑦᑎᔾᔪᑕᐅᔪᓂᑦ ᓂᕈᐊᖅᑐᓕᕆᓂᕐᒥ, 

ᐊᑐᖅᑎᑦᑎᓗᓂ ᓈᒻᒪᑦᑐᒥᒃ, ᐃᓚᐃᓐᓈᕐᕕᖃᖅᑕᐃᓕᓗᓂ ᐊᒻᒪᓗ ᒪᓕᓪᓗᓂ ᕿᑭᖅᑕᓂᒃᑯᑦ ᒪᓕᒐᕋᓛᖏᓐᓂᒃ ᐊᒻᒪᓗ 

ᓂᕈᐊᕐᓇᕐᒧᑦ ᒪᓕᒐᕐᓂᑦ. ᐃᖅᑲᓇᐃᔮᖅ ᐊᑑᑎᖃᕐᖓᑦ ᐃᖅᑲᓇᐃᔮᖃᓗᐊᕐᓂᐊᕐᓂᖓᓂᒃ ᕿᑭᖅᑕᓂᒃᑯᓐᓄᑦ 

ᓂᕈᐊᕐᓇᐅᔪᒥᒃ ᐊᒻᒪᓗ ᑎᒥᐅᔫᑉ ᐊᐅᓚᑕᐅᓂᖓᓂᒃ. ᐃᖅᑲᓇᐃᔮᕐᒥ ᐃᖅᑲᓇᐃᔮᕆᖃᑦᑕᓂᐊᖅᑕᖏᑦ ᒪᑯᐊ, ᑭᓯᐊᓂ 

ᑖᒃᑯᓄᖓᐃᓐᓇᑲᓪᓚᒃ ᑭᓪᓕᖃᙱᑦᑐᖅ, ᓄᑖᕈᖅᑎᓪᓗᒋᑦ ᓇᓗᓇᐃᖅᑕᐅᓯᒪᔪᑦ ᓂᕈᐊᕈᓐᓇᖅᑐᑦ ᑭᒃᑰᒻᒪᖔᑕ, ᓴᓇᓗᓂ, 

ᑐᑭᓕᐅᕆᓗᓂ ᐊᒻᒪᓗ ᑐᓂᓯᐅᖅᑲᐃᓗᓂ ᓂᕈᐊᕐᓇᕐᒧᑦ ᑎᑎᖅᑲᓂᑦ, ᑎᑎᕋᖅᑕᐅᓯᒪᔪᓂᑦ, ᓂᕈᐊᕋᔅᓴᓕᐅᕈᑎᓂᑦ, 

ᓂᕈᐊᕈᑎᓂᑦ ᐊᒻᒪᓗ ᐊᓯᖏᓐᓂᒃ ᑎᑎᕋᕐᕕᔅᓴᓂᑦ, ᐱᓕᕆᖃᑎᖃᕐᓗᓂ ᕿᑭᖅᑕᓂᒃᑯᓐᓄᑦ ᐃᓚᒋᔭᐅᔪᓂᑦ, 

ᐃᓚᒋᔭᐅᓪᓗᑎᒃ ᐅᑯᐊ ᓂᕈᐊᕋᔅᓴᐃᑦ ᐊᒻᒪᓗ ᓂᕈᐊᕋᔅᓴᐅᔪᓐᓇᖅᑐᑦ, ᐊᒻᒪᓗ ᑐᑭᑖᕈᑎᖃᖃᑦᑕᕐᓗᓂ ᐱᔾᔪᑎᒋᓪᓗᒋᑦ 

ᐱᓕᕆᔪᓐᓇᕐᓂᖏᑦ ᐊᒻᒪᓗ ᓂᕈᐊᖅᑎᐅᒍᓐᓇᖅᑐᑦ ᐊᒻᒪᓗ ᓂᕈᐊᕋᔅᓴᓕᐊᖑᓯᒪᔪᑦ ᒪᓕᓪᓗᒋᑦ ᕿᑭᖅᑕᓂᒃᑯᑦ 

ᒪᓕᒐᕋᓛᖏᑦ ᐊᒻᒪᓗ ᓂᕈᐊᕐᓇᕐᒧᑦ ᒪᓕᒐᐃᑦ. ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖅ ᑲᒪᒋᔭᖃᖃᑦᑕᓂᐊᖅᑐᖅ 

ᑲᒪᒋᔭᐅᓂᖓᓂᒃ ᓂᕈᐊᕐᓇᐅᑉ, ᐊᒻᒪᓗ ᐃᓘᓐᓇᖏᓐᓂᒃ ᓂᕈᐊᕐᓇᐅᑉ−ᓯᕗᕐᖓᒍᑦ ᐊᒻᒪᓗ ᓂᕈᐊᕐᓇᐅᑉ−ᑭᖑᓂᐊᒍᑦ 

ᐱᔾᔪᑕᐅᔪᑦ. 

 

5.2 ᐱᔨᑦᑎᕋᐅᑎᐅᓂᐊᖅᑐᑦ  

 

ᐱᔨᑦᑎᕋᐅᑎᖃᕐᓂᐊᖅᑐᖅ ᑐᔅᓯᕋᕐᓯᒪᔪᖅ ᐅᕝᕙᓘᓐᓃᑦ ᓂᕈᐊᕋᔅᓴᐅᖁᓯᒪᔭᖓ ᑖᔅᓱᒧᖓ ᐃᖅᑲᓴᐃᔮᔅᓴᒧᑦ, ᐅᑯᐊ, ᑭᓯᐊᓂ 

ᑖᒃᑯᓄᖓᐃᓐᓇᑲᓪᓚᒃ ᑭᓪᓕᖃᕋᑎᒃ, ᐅᑯᐊ ᐱᓕᕆᓂᐅᓂᐊᖅᑐᑦ ᐊᑐᓂᑦ ᑲᒪᒋᔭᐅᕙᓪᓕᐊᓂᖏᓐᓂ ᓂᕈᐊᖅᑐᓕᕆᓂᕐᒧᑦ. 

 

a) ᓯᕗᕐᖓᒍᑦ−ᓂᕈᐊᕋᔅᓴᓕᐅᕐᓂᐅᓂᐊᖅᑑᑉ 

i. ᑎᒃᑯᐊᕐᓯᓗᓂ ᓂᕈᐊᖅᑐᓕᕆᓂᕐᒧᑦ ᑐᖏᓕᕆᓂᐊᖅᑕᖓᓂᒃ ᐊᒻᒪᓗ 

ᓂᕈᐊᖅᑐᓕᕆᔨᐅᒃᑲᓂᕐᓂᐊᖅᑐᓂᑦ. 

ii. ᓄᑖᕈᖅᑎᓪᓗᒋᑦ ᓇᓗᓇᐃᖅᑕᐅᓯᒪᔪᑦ ᓂᕈᐊᕈᓐᓇᖅᑐᑦ ᑮᒃᑰᓂᖏᑦ. 



ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 

ᓂᕈᐊᕐᓇᕐᒧᑦ ᒪᓕᒐᐃᑦ  

ᑐᔅᓯᖃᐅᓯᐅᖁᔨᔾᔪᑎ ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖑᓂᕐᒧᑦ ᐱᔨᑦᑎᕋᐅᑎᖃᕐᓂᐊᖅᑐᒥᒃ  

iii. ᓴᖅᑭᑎᑦᑎᓗᓂ ᐱᔪᒐᕐᓴᐅᑎᖃᕐᓗᓂᓗ ‘ᓂᕈᐊᕋᔅᓴᓕᐅᖁᔨᓂᕐᒥᒃ’ ᖃᓪᓗᓈᑎᑑᖓᓗᒋᑦ 

ᐃᓄᒃᑎᑑᖓᓗᒋᓪᓗ. 

iv. ᐸᕐᓇᐃᓗᓂ/ᐊᑐᐃᓐᓇᕈᖅᑎᑦᑎᓗᓂ ᓂᕈᐊᕋᔅᓴᓕᐅᕈᑎᓂᑦ. 

v. ᐸᕐᓇᐃᓗᓂ ᓂᕈᐊᕐᓇᕐᒧᑦ ᐅᓪᓗᕐᓯᐅᑎᓂᑦ.  

vi. ᓴᓇᓗᓂ ᓂᕈᐊᕐᓇᕐᒧᑦ ᐋᖅᑭᓯᒪᓂᐅᓂᐊᖅᑐᓂᑦ ᐊᒻᒪᓗ ᐅᓪᓗᖏᓐᓂᒃ ᐊᑑᑎᖃᓗᐊᖅᑐᓂᑦ. 

vii. ᓂᕈᐊᕐᓇᐅᑉ ᒥᔅᓵᓄᑦ ᐃᓕᓐᓂᐊᑎᑦᑎᓗᓂ ᕿᑭᖅᑕᓂ ᑐᓴᐅᒪᑎᑦᑎᔨᓂᑦ 

 

b) ᓂᕈᐊᕋᔅᓴᓕᐅᕐᓂᕐᒥ ᐊᑐᖅᑕᐅᓂᐊᖅᑐᑦ 

i. ᐱᓇᓱᐊᕈᑎᖃᕐᓗᓂ ᐃᓄᓕᒫᓄᑦ ᐅᔾᔨᕈᓱᑦᑎᑦᑎᒋᐊᕐᓗᓂ ᐊᓪᓚᕝᕕᖏᑦ ᓂᕈᐊᕐᓇᕐᒧᑦ 

ᓂᕈᐊᕋᔅᓴᓕᐅᕐᓂᒧᓪᓗ ᓇᒦᒻᒪᖔᑕ. 

ii. ᓈᒻᒪᓴᕐᓗᓂ ᐊᒻᒪᓗ ᓈᓴᐃᓗᓂ ᓂᕈᐊᕋᔅᓴᓕᐅᕈᑕᐅᔪᓂᑦ, ᐊᒻᒪᓗ ᓇᓗᓇᐃᓗᒋᑦ 

ᓂᕈᐊᕋᔅᓴᐅᖃᑕᐅᔪᓐᓇᕐᒪᖔᑕ. 

iii. ᖃᐅᔨᒪᒋᐊᕐᓗᓂ ᐊᑐᖅᑕᐅᑦᑎᐊᕋᓗᐊᕐᒪᖔᑕ ᐊᒻᒪᓗ ᑐᓂᔭᐅᖃᑦᑕᕋᓗᐊᕐᒪᖔᑕ 

ᓂᕈᐊᖅᑐᓕᕆᓂᕐᒧᑦ ᑎᑎᕋᕐᕕᔅᓴᐃᑦ ᓂᕈᐊᖅᑎᓂᑦ ᐅᕝᕙᓘᓐᓃᑦ ᓂᕈᐊᕋᔅᓴᓂᑦ ᒪᓕᑦᑐᒋᑦ 

ᓂᕈᐊᕐᓇᕐᒧᑦ ᒪᓕᒐᐃᑦ (ᑕᐃᒫᒃ ᐊᑐᕆᐊᖃᕐᖓᑕ ᒪᓕᓪᓗᒋᑦ).   

iv. ᓴᖅᑭᑎᑦᑎᓗᓂ ᖃᐅᔨᒃᑲᐃᔾᔪᑎᒥᒃ ᓂᕈᐊᕐᓇᐅᓂᐊᖅᑐᒥᒃ ᒪᑐᓚᐅᖅᑎᓪᓗᒍ ᓂᕈᐊᕋᔅᓴᓕᐅᕐᓇᖅ 

ᐃᓘᓐᓇᖏᓐᓄᑦ ᐃᓂᔅᓴᐅᔪᓄᑦ ᐊᑕᐅᓯᐅᙱᑦᑐᒥᒃ ᓂᕈᐊᕋᔅᓴᓕᐅᖅᑕᐅᔪᖃᖅᑎᓪᓗᒍ.   

 

c) ᑭᖑᓂᐊᒍᑦ−ᓂᕈᐊᕋᔅᓴᓕᐅᕐᓇᐅᑉ 

i. ᓇᓗᓇᐃᕐᓗᒋᑦ ᑭᒃᑰᒻᒪᖔᑕ ᐃᓘᓐᓇᑎᒃ ᓂᕈᐊᕋᔅᓴᓕᐅᖅᑕᐅᔪᓐᓇᖅᑐᑦ.  

ii. ᓴᓇᓗᓂ ᐃᓄᓕᒫᓄᑦ ᐅᔾᔨᕈᓱᑦᑎᑦᑎᒋᐊᕈᒻᒥᑦ ᖃᐅᔨᒃᑲᐃᔾᔪᑎᒥᒃ ᓂᕈᐊᕐᓇᐅᑉ ᒥᔅᓵᓄᑦ. 

iii. ᑭᐅᖃᑦᑕᕐᓗᓂ ᓂᕈᐊᕋᔅᓴᐅᑉ ᐊᐱᖅᑯᑎᖏᓐᓂᒃ ᒪᓕᒐᕋᓛᑦ ᐊᒻᒪᓗ ᓂᕈᐊᕐᓇᕐᒧᑦ ᒪᓕᒐᐃᑦ ᒥᔅᓵᓄᑦ. 

iv. ᓈᒻᒪᓴᕐᓗᓂ ᖁᔭᓈᕈᑕᐅᔪᒥᒃ ᓂᕈᐊᕋᔅᓴᓕᐊᒥᓂᕐᒥᒃ. 

 

d) ᓂᕈᐊᕐᓇᐅᑉ−ᓯᕗᕐᖓᒍᑦ 

i. ᓴᓇᓗᓂ ᓂᕈᐊᕐᓇᐅᓕᖅᑲᑦ ᓂᕈᐊᕈᑎᔅᓴᓂᑦ, ᓂᕈᐊᖅᑏᑦ ᑭᒃᑰᒻᒪᖔᑕ ᑎᑎᕋᕐᓯᒪᓂᐊᖅᑐᓂᑦ 

ᐊᒻᒪᓗ ᐊᓯᖏᓐᓂᒃ ᓂᕈᐊᖅᑐᓕᕆᓂᕐᒧᑦ ᐊᑐᖅᑕᐅᔭᕆᐊᓕᓐᓂᑦ. 

ii. ᑐᓂᓯᐅᖅᑲᐃᓗᓂ ᐃᓘᓐᓇᖏᓐᓂᒃ ᓂᕈᐊᕐᓂᕐᒧᑦ ᑎᑎᖅᑲᓂᑦ ᓂᕈᐊᖅᑐᓕᕆᔨᓕᒫᓄᑦ. 

iii. ᓇᓗᓇᐃᕐᓯᓗᓂ ᐃᓘᓐᓇᖏᓐᓂᒃ ᓂᕈᐊᕆᐊᖅᑐᕐᕕᐅᓂᐊᖅᑐᓂᑦ, ᐊᒻᒪᓗ ᓇᓗᓇᐃᕐᓯᓗᓂ 

ᓇᓪᓕᐊᖑᒻᒪᖔᑕ ᑲᑎᒪᔨᐅᓂᕐᒧᑦ ᐊᒻᒪᓗ/ᐅᕝᕙᓘᓐᓃᑦ ᓯᕗᓕᖅᑎᐅᓂᕐᒧᑦ ᐃᓂᔅᓴᓂᑦ 

ᓂᕈᐊᕈᑕᐅᔪᓐᓇᖅᑐᓂᑦ ᐊᑐᓂᑦ ᓂᕈᐊᕐᕕᐅᓂᐊᖅᑐᓂᑦ. 

iv. ᓴᓇᓗᓂ ᓴᖅᑭᔮᖅᑐᔅᓴᓂᑦ, ᖃᐅᔨᒃᑲᐃᔾᔪᑎᓂᑦ ᐊᒻᒪᓗ ᐃᓄᓕᒪᓄᑦ ᓴᖅᑭᖅᑕᐅᓂᐊᖅᑐᓂᑦ 

ᖃᖓᒃᑯᑦ ᐊᒻᒪᓗ ᓇᒧᑦ ᓂᕈᐊᕆᐊᖅᑐᖃᑦᑕᓂᐊᕐᒪᖔᑕ. 

v. ᐃᓕᓐᓂᐊᑎᑦᑎᓗᓂ ᓂᕈᐊᖅᑐᓕᕆᔨᓂᑦ ᐊᒻᒪᓗ ᓂᕈᐊᕐᕕᒻᒥ ᑎᑎᕋᖅᑎᓂᑦ. 

 

e) ᓯᕗᕐᖓᒍᑦ ᓂᕈᐊᕐᕖᑦ ᐊᒻᒪᓗ ᓂᕈᐊᕐᓇᖅ 

i. ᑐᑭᒧᐊᒃᑎᑦᑎᓪᓗᓂ ᓂᕈᐊᖅᑐᓕᕆᓂᕐᒧᑦ ᐃᖅᑲᓇᐃᔭᖅᑎᓂᑦ ᓯᕗᕐᖓᒍᑦ ᓂᕈᐊᓇᐅᔪᓂᑦ ᐊᒻᒪᓗ 

ᓂᕈᐊᕐᓇᕐᒥ. 

ii. ᐋᖅᑮᖃᑦᑕᕐᓗᓂ ᐊᑲᐅᙱᓕᐅᕈᑕᐅᔪᓂᑦ ᐊᒻᒪᓗ ᑭᐅᖃᑦᑕᕐᓗᓂ ᐊᐱᖅᑯᑎᓂᑦ ᓈᒻᒪᓈᕐᓯᒪᔪᒥᒃ 

ᐃᓄᓕᒫᓄᑦ ᐊᒻᒪᓗ ᓂᕈᐊᖅᑐᓕᕆᓂᕐᒧᑦ ᐃᖅᑲᓇᐃᔭᖅᑎᓄᑦ ᓯᕗᕐᖓᒍᑦ ᐊᒻᒪᓗ ᑕᕝᕙᓂᓪᓗᐊᖅ 

ᓯᕗᕐᖓᒍᑦ ᓂᕈᐊᕐᓇᕐᒥ ᐊᒻᒪᓗ ᓂᕈᐊᕐᓇᐅᑎᓪᓗᒍ. 

iii. ᕿᒥᕐᕈᓗᓂ ᐃᓘᓐᓇᖏᓐᓂᒃ ᓂᕈᐊᕈᑕᐅᔪᓂᑦ, ᐃᓱᒪᔅᓴᕐᓯᐅᕈᑎᖃᕐᓗᓂ ᑲᒪᒋᔭᖃᕐᓗᓂᓗ 

ᓈᒻᒪᖏᓐᓂᐅᔪᓂᑦ (ᑕᐃᒪᐃᑦᑐᖃᖅᑲᑦ).  

iv. ᓇᓗᓇᐃᕐᓯᓗᓂ ᓂᕈᐊᕐᓇᕐᒥ ᓂᕈᐊᕈᑕᐅᔪᓂᑦ ᕿᑭᖅᑕᓂᒃᑯᓐᓄᑦ, ᓂᕈᐊᕋᔅᓴᐅᔪᓄᑦ ᐊᒻᒪᓗ 

ᐃᓄᓕᒫᓄᑦ. 

 

 f) ᓂᕈᐊᕐᓇᐅᑉ ᑭᖑᓂᐊᒍᑦ 



ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 

ᓂᕈᐊᕐᓇᕐᒧᑦ ᒪᓕᒐᐃᑦ  

ᑐᔅᓯᖃᐅᓯᐅᖁᔨᔾᔪᑎ ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖑᓂᕐᒧᑦ ᐱᔨᑦᑎᕋᐅᑎᖃᕐᓂᐊᖅᑐᒥᒃ  

i. ᓴᖅᑭᑎᑦᑎᓗᓂ ᓇᓗᓇᐃᒃᑯᑕᕐᒥᒃ ᓂᕈᐊᕐᓇᐅᑎᓪᓗᒍ ᓂᕈᐊᕈᑕᐅᔪᓂᑦ. 

ii. ᑐᑭᒧᐊᒃᑎᑦᑎᓗᓂ ᓇᓕᑐᐃᓐᓇᖏᓐᓂᒃ ᐃᓕᓴᕆᔭᐅᓯᒪᔪᒥᑦ ᓂᕈᐊᕈᑕᐅᔪᓂᑦ ᓈᓴᐃᓕᖅᑭᓂᕐᒥᒃ 

(ᐊᑐᖅᑲᑦ).   

ii. ᐃᓘᓐᓇᑎᒃ ᐱᓗᒋᑦ ᓂᕈᐊᕐᓇᕐᒧᑦ ᐊᑐᖅᑕᐅᕋᑖᖅᑐᑦ ᐊᒻᒪᓗ ᓂᕈᐊᕈᑏᑦ ᓂᕈᐊᖅᑐᓕᕆᔨᓂᑦ. 

iii. ᑐᓂᔭᖅᑐᕐᓗᒋᑦ ᐃᓘᓐᓇᑎᒃ ᓂᕈᐊᕐᓇᕐᒧᑦ ᐊᑐᖅᑕᐅᕋᑖᖅᑐᑦ ᓂᕈᐊᕈᑏᓪᓗ ᕿᑭᖅᑕᓂᒃᑯᓐᓄᑦ 

ᑐᑭᒧᐊᒃᑎᑦᑎᔨᖓᓐᓄᑦ ᐊᐅᓚᑦᑎᔾᔪᑎᓄᑦ ᑐᖅᑯᖅᑕᐅᓯᒪᑦᑎᐊᓂᐊᕐᖓᑕ ᐱᖓᓲᔪᖅᑐᓂᑦ (6) 

ᑕᖅᑭᓂᑦ.  

iv. ᐱᖓᓲᔪᖅᑐᑦ (6) ᑕᖅᑮᑦ ᐊᓂᒍᖅᑲᑕ, ᑕᐃᒪᐃᖁᔨᑉᐸᑦ ᑐᑭᒧᐊᒃᑎᑦᑎᔨ ᐊᐅᓚᑦᑎᔾᔪᑎᓄᑦ, 

ᑕᑯᓐᓈᕐᓗᓂ ᐊᓕᑦᑐᖅᑕᐅᓂᖏᓐᓂᒃ ᓂᕈᐊᕈᑎᒥᓂᓕᒫᑦ ᐊᒻᒪᓗ ᓂᕈᐊᕐᓇᕐᒧᑦ 

ᐊᑐᖅᑕᐅᔪᒥᓂᓕᒫᑦ ᐊᒻᒪᓗ ᐊᑎᓕᐅᕐᓗᓂ ᑕᑯᓐᓈᖅᑎᐅᕋᑖᕐᓂᖓᓂᒃ ᑐᑭᒧᐊᒃᑎᑦᑎᔨᒧᑦ 

ᐊᐅᓚᑦᑎᔾᔪᑎᓄᑦ ᐊᑎᓕᐅᕐᕕᖓᓄᑦ ᑎᑎᕋᕐᕕᔅᓴᒥ 13 − ᓇᓗᓇᐃᕐᓯᔾᔪᑎᒥ 

ᐊᓕᑦᑐᖅᑕᐅᓂᖏᓐᓄᑦ. 

  

5.3 ᐊᖏᓂᖓ ᐊᒻᒪᓗ ᐱᔪᓐᓇᐅᑎᖃᕐᓂᖓ ᐃᖅᑲᓇᐃᔮᕐᒥ 

 

ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖅ ᑐᑭᒧᐊᒃᑎᑦᑎᔨᖃᕐᓂᐊᖅᑐᖅ ᑐᑭᒧᐊᒃᑎᑦᑎᔨᒥᒃ ᐊᐅᓚᑦᑎᔾᔪᑎᓄᑦ, ᑭᓯᐊᓂ ᓇᒻᒥᓂᖅ 

ᐱᔪᓐᓇᐅᑎᖃᓪᓚᑦᑖᕐᓂᐊᖅᑐᖅ ᑐᑭᑖᕈᑎᖃᕈᓐᓇᓂᕐᒥᒃ ᑲᒪᒋᔭᖓᑕ ᐊᑖᓂ ᓂᕈᐊᕐᓇᕐᒧᑦ ᒪᓕᒐᐃᑦ ᒪᓕᑦᑐᒋᑦ. 

 

ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖅ ᑲᒪᒋᔭᔅᓴᓕᒃ ᐃᑲᔪᕐᓂᕐᒥᒃ ᐃᓚᓕᐅᔾᔨᓂᕐᒥᒃ ᐊᒻᒪᓗ ᑐᑭᒧᐊᒃᑎᑦᑎᓂᕐᒥᒃ 

ᐱᓕᕆᓂᐅᔪᓕᒫᓂᑦ ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᑉ ᑐᖏᓕᐊᑕ ᐊᒻᒪᓗ ᓂᕈᐊᖅᑐᓕᕆᔨᓕᒫᑦ ᐊᒻᒪᓗ ᓂᕈᐊᕐᕕᒻᒥ 

ᐊᓪᓚᑦᑏᑦ.   

 

 

 

5.4 ᐊᑲᐅᙱᓕᐅᕈᑕᐅᔪᓂᑦ ᐋᖅᑮᓂᖅ 

 

ᑖᓐᓇ ᐃᖅᑲᓇᐃᔮᖅ ᓇᓗᓇᐃᕐᓯᔾᔪᑕᐅᖃᑦᑕᕆᐊᖃᕐᓂᐊᕐᖓᑦ ᐊᒻᒪᓗ ᐃᑲᔫᑕᐅᖃᑦᑕᕆᐊᖃᕐᓂᐊᕐᖓᑦ 

ᐊᑲᐅᙱᓕᐅᕈᑎᓂᑦ ᐋᖅᑭᓂᕐᒥᒃ ᓴᖅᑭᕋᑖᖅᑐᓂᒃ, ᐱᔭᕆᐊᑐᔪᓄᑦ ᐊᔾᔨᐅᖏᑦᑐᓂᓪᓗ, ᐊᒻᒪᓗ 

ᑲᒪᔾᔪᑕᐅᒋᐊᖃᖃᑦᑕᓂᐊᖅᑐᓂᑦ ᐊᑲᐅᙱᓕᐅᕈᑕᐅᖏᓐᓇᓲᓂᑦ ᓂᕈᐊᖅᑐᓕᕆᓂᕐᒥ ᐱᓕᕆᔾᔪᓯᐅᓲᓂᑦ. ᑕᒪᒃᑯᓂᖓ 

ᑲᒪᒋᔭᖃᖃᑦᑕᓂᐊᖅᑎᓪᓗᒍ ᑲᒪᒋᔭᖃᖃᑦᑕᕈᓐᓇᓂᕐᒥᒃ ᐱᕙᓪᓕᐊᓯᒪᓂᖃᕆᐊᓕᒃ ᓯᕗᓪᓕᐅᑎᒋᐊᓕᖏᓐᓂᒃ 

ᐋᖅᑭᔅᓱᐃᓂᕐᒥᒃ, ᑐᑭᓕᓐᓂᑦ ᑐᑭᑖᕈᑎᖃᖃᑦᑕᓂᕐᒥᒃ, ᐃᑲᔪᖅᑎᒌᒍᑎᖃᖃᑦᑕᕐᓗᓂ ᐊᓯᖏᓐᓂᒃ. ᐋᖅᑭᐅᒪᔾᔪᑎᔅᓴᑦ 

ᐋᖅᑭᒍᑕᐅᓲᖑᒻᒪᑕ ᑐᑭᓯᒋᐊᕐᕕᖃᕐᓯᒪᓪᓗᓂ ᐊᓯᖏᓐᓂᒃ ᐃᓚᒋᔭᐅᔪᓂᑦ ᑎᒥᐅᔪᒥ ᑕᐃᒪᐃᒋᐊᖃᖅᑎᓪᓗᒍ, 

ᐃᓚᒋᔭᐅᓪᓗᑎᒃ ᕿᑭᖅᑕᓂᒃᑯᑦ ᐊᖏᔪᖅᑲᐅᑎᖏᑦ.  

 

5.5 ᐃᖅᑲᓇᐃᔮᕐᒥ ᐅᓂᒃᑳᓕᐅᖃᑦᑕᕐᓂᖅ 

 

ᐃᓘᓐᓇᑎᒃ ᑎᑎᖅᑲᐃᑦ ᑲᒪᒋᔭᐅᔪᑦ ᑎᑎᖅᑲᐅᓂᐊᖅᑐᓄᑦ, ᐅᓂᒃᑳᖑᓂᐊᖅᑐᓄᑦ ᐅᕝᕙᓘᓐᓃᑦ ᐊᓯᖏᓐᓄᑦ ᑎᑎᖅᑲᕐᓄᑦ 

ᑎᑎᕋᖅᑕᖏᑦ ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᑉ ᓴᖅᑭᖅᑕᐅᖃᑦᑕᓂᐊᖅᑐᑦ ᐸᐃᑉᐹᒦᓪᓗᒋᑦ ᐊᖏᓂᓕᒻᒥ 

ᐊᑐᖅᑕᐅᒐᔪᑦᑐᓂᑦ ᐊᖏᓂᖃᕐᓗᑎᒃ (8½” x11”), ᐊᒻᒪᓗ ᐃᓪᓗᒌᓐᓂᒃ ᑎᑎᕋᕐᓯᒪᔪᓐᓇᖅᑐᑎᒃ, ᐊᓯᐊᓂᒃ 

ᑎᓕᓯᔾᔪᑕᐅᓯᒪᙱᐸᓪᓕ, ᖃᕋᓴᐅᔭᒃᑯᑦ ᐊᓯᐅᔾᔭᐃᕐᓯᒪᓗᒋᑦ ᐋᖅᑭᓯᒪᔭᕆᐊᖃᕐᓂᖏᑦ ᑎᓕᓯᓯᒪᓂᖓ ᑐᑭᒧᐊᒃᑎᑦᑎᔨᐅᑉ 

ᐊᐅᓚᑦᑎᔾᔪᑎᓄᑦ ᒪᓕᓪᓗᒍ ᐊᒻᒪᓗ ᑕᑯᔭᔅᓴᐅᓗᑎᒃ ᑐᑭᒧᐊᒃᑎᑦᑎᔨᒧᑦ ᐊᐅᓚᑦᑎᔾᔪᑎᓄᑦ. 

 

ᐃᓘᓐᓇᑎᒃ ᑎᑎᖅᑲᐃᑦ ᐊᓯᐅᔾᔭᐃᖅᑕᐅᖃᑦᑕᓂᐊᖅᑐᑦ ᖃᕋᓴᐅᔭᒃᑯᑦ ᐊᒻᒪᓗ ᑐᓂᔭᐅᖃᑦᑕᓂᐊᖅᑐᑦ ᑐᑭᒧᐊᒃᑎᑦᑎᔨᒧᑦ 

ᐊᐅᓚᑦᑎᔾᔪᑎᓄᑦ ᑐᔅᓯᕌᖃᕋᐃᑉᐸᑦ ᐊᒻᒪᓗ ᐋᖅᑭᓯᒪᖃᑦᑕᕐᓗᑎᒃ ᐊᑐᕋᔅᓴᐅᓗᑎᒃ ᕿᑭᖅᑕᓂᒃᑯᑦ ᐊᑐᕈᒪᓯᒪᔭᖏᓐᓂ 

(ᐆᑦᑑᑎᒋᓗᒍ ᐅᓇ, ᑎᑎᖅᑭᕆᔾᔪᑎᑎᒍᑦ ᑎᑎᖅᑲᓕᐅᕈᑦ ᓈᓴᐅᓯᕆᔾᔪᑦ, ᓇᓕᖅᑲᓕᐅᕈᒻᒧᑦ ᐊᓯᔾᔨᕋᔅᓴᐅᖏᓪᓗᒍ, 

ᖃᕋᓴᐅᔭᒃᑯᑦ ᓴᓇᔭᐅᓯᒪᓗᓂ). 

   



ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 

ᓂᕈᐊᕐᓇᕐᒧᑦ ᒪᓕᒐᐃᑦ  

ᑐᔅᓯᖃᐅᓯᐅᖁᔨᔾᔪᑎ ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖑᓂᕐᒧᑦ ᐱᔨᑦᑎᕋᐅᑎᖃᕐᓂᐊᖅᑐᒥᒃ  

ᑖᒃᑯᐊ ᑎᑎᕋᖅᑕᐅᓯᒪᔪᑦ ᐃᓱᒪᒋᔭᐅᒋᐊᕐᓂᐊᖅᑐᑦ ᐃᓚᒋᔭᐅᓂᖏᓐᓂᒃ ᐊᑐᖅᑕᐅᔭᕆᐊᓕᓐᓂᑦ ᐃᖅᑲᓇᐃᔮᖑᓂᐊᖅᑐᒥ. 

 

 

6.0 ᐋᑭᓯᒪᓂᖏᑦ 

 

ᐅᓪᓗᖅ ᑲᒪᒋᔭᐅᓂᐊᖅᑐᖅ 

ᐄᐳᓗ 27,  2020  • ᓇᓗᓇᐃᕐᓯᓂᖅ ᐅᓪᓗᖏᓐᓂᒃ ᐊᒻᒪᓗ 

ᖃᖓᒃᑯᑦ ᓴᖅᑭᖅᑕᐅᓂᐊᕐᒪᖔᖅ 

ᑐᔅᓯᕋᐅᓯᐅᖁᔨᔾᔪᑎ 

ᒪᐃ 8, 2020  • ᒪᑐᕕᔅᓴᖓ ᑐᔅᓯᕋᐅᓯᐅᖁᔨᔾᔪᑎᐅᑉ (5ᒥ 

ᐅᓐᓄᓴᒃᑯᑦ ᓄᓇᑦᑎᓐᓂ ᓯᕿᙳᔭᖅ 

ᒪᓕᑦᑐᒍ) 

ᑕᕝᕙᓂᓪᓗᐊᖅ/ᓯᕗᕐᖓᒍᑦ ᐅᑐᐱᕆ 5, 2020  • ᑐᔅᓯᕋᐅᓯᐅᖁᔨᔾᔪᑕᐅᓯᒧᔪᑦ 

ᓂᕈᐊᖅᑕᐅᔪᒥᒃ ᓇᓗᓇᐃᕐᓯᕕᐅᓂᐊᖅᑐᖅ 

ᐊᒻᒪᓗ ᓂᕈᐊᖅᑐᓕᕆᓂᕐᒧᑦ 

ᐊᖏᔪᖅᑳᖑᓂᐊᖅᑑᑉ ᑎᒃᑯᐊᖅᑕᐅᓂᖓᑕ 

ᓇᓗᓇᐃᖅᑕᐅᕕᖓ  

ᑐᖔᓂ ᒪᐃ 31, 2020 • ᑲᑎᒪᖃᑎᖃᕐᓗᑎᒃ ᕿᑭᖅᑕᓂᒃᑯᓐᓂᑦ 

ᐸᕐᓇᐃᓗᑎᒃ ᑐᓴᐅᒪᑎᑦᑎᔩᑦ 

ᓂᕈᐊᖅᑐᓕᕆᓂᕐᒧᑦ 

ᐃᓕᓐᓂᐊᖅᑎᑕᐅᓂᕆᓛᖅᑕᖓᓐᓂᒃ  

ᐊᑯᓐᓂᖏᓐᓂ ᐅᑐᐱᕆ 1, 2020 ᐊᒻᒪᓗ ᐅᑐᐱᕆ 13, 

2020 

• ᑲᑎᒪᖃᑎᖃᕐᓗᑎᒃ ᕿᑭᖅᑕᓂᒃᑯᓐᓂ 

ᕿᒥᕐᕈᓗᑎᒃ ᐋᖅᑭᓯᒪᓂᕆᓂᐊᖅᑕᖏᓐᓂᒃ, 

ᓂᕈᐊᕐᓇᕐᒧᑦ ᑎᑎᕋᕐᕕᔅᓴᓂᑦ, 

ᓂᕈᐊᖅᑐᓕᕆᓂᕐᒧᑦ 

ᐱᓕᕆᔾᔪᓯᐅᓂᐊᖅᑐᓂᑦ, ᐊᓯᖏᓐᓂᓪᓗ  

ᐅᑐᐱᕆ 15, 2020 • ᖃᐅᔨᒃᑲᐃᔾᔪᑎ ᓂᕈᐊᕐᓇᐅᑉ ᒥᔅᓵᓄᑦ (60 

ᐅᓪᓗᐃᑦ ᓯᕗᕐᖓᒍᑦ ᓂᕈᐊᕐᓇᐅᓛᖅᑑᑉ) 

ᐅᑐᐱᕆ 26, 2020 • ᓂᕈᐊᕋᔅᓴᐅᓕᐅᖁᔨᓂᖅ ᐊᒻᒪᓗ 

ᓴᖅᑭᑎᑦᑎᓂᖅ ᓂᕈᐊᕋᔅᓴᓕᐅᕈᑎᓂᑦ 

ᑎᑎᕋᕐᕕᔅᓴᓂᑦ (7 ᐱᓇᓱᐊᕈᓰᑦ ᓯᕗᕐᖓᒍᑦ 

ᓂᕈᐊᕐᓇᐅᓛᖅᑑᑉ) 

ᓄᕕᐱᕆ 9, 2020 • ᒪᑐᓂᖓ ᓂᕈᐊᕋᔅᓴᓕᐅᕐᓇᐅᑉ (5 

ᐱᓇᓱᐊᕈᓰᑦ ᓯᕗᕐᖓᒍᑦ 

ᓂᕈᐊᕐᓇᐅᓛᖅᑑᑉ)  

ᓄᕕᐱᕆ 9, 2020 • ᓂᕈᐊᕋᔅᓴᓕᐊᖑᔪᑦ ᑭᒃᑰᒻᒪᖔᑕ 

ᓴᖅᑭᖅᑕᐅᓗᑎᒃ 

ᓄᕕᐱᕆ 9, 2020 • ᓂᕈᐊᕈᓐᓇᖅᑐᑦ ᑭᒃᑰᒻᒪᖔᑕ 

ᓴᖅᑭᖅᑕᐅᓗᑎᒃ 

ᓄᕕᐱᕆ 12, 2020  • ᒪᑐᕕᔅᓴᖓ ᖁᔭᓈᕐᓯᒍᓐᓇᓂᕐᒧᑦ 

ᐅᕝᕙᓘᓐᓃᑦ ᓯᓚᑖᓃᑦᑐᑦ 

ᓈᒻᒪᓴᙱᔾᔪᑎᖏᓐᓂᒃ ᓂᕈᐊᕋᔅᓴᐅᔪᓂᑦ 

(72 ᐃᑲᕐᕋᐃᑦ ᒪᑐᓚᐅᖅᑎᓪᓗᒍ 

ᓂᕈᐊᕋᔅᓴᓕᐅᕐᕕᔅᓴᖅ) 

ᑎᓯᐱᕆ 7, 2020 • ᓯᕗᕐᖓᒍᑦ ᓂᕈᐊᕐᕖᑦ  

ᑎᓯᐱᕆ 14, 2020 • ᓂᕈᐊᕐᓇᖅ (ᑐᖏᓕᐊ ᓇᒡᒐᔾᔭᐃ 

ᑎᓯᐱᕆᒥ) 



ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 

ᓂᕈᐊᕐᓇᕐᒧᑦ ᒪᓕᒐᐃᑦ  

ᑐᔅᓯᖃᐅᓯᐅᖁᔨᔾᔪᑎ ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖑᓂᕐᒧᑦ ᐱᔨᑦᑎᕋᐅᑎᖃᕐᓂᐊᖅᑐᒥᒃ  

ᑎᓯᐱᕆ 14, 2020 • ᓇᓗᓇᐃᕐᓗᒋᑦ ᓂᕈᐊᕈᑕᐅᔪᑦ − 

ᐊᑕᓂᐊᕐᒥᔪᖅ ᓂᕈᐊᕈᑕᐅᔪᓂᑦ 

ᓈᓴᐃᓕᖅᑭᒋᐊᖃᕐᓂᖅᑲᑕ  

ᑎᓯᐱᕆ 14, 2020 • ᖃᐅᔨᒃᑲᐃᓗᒋᑦ ᐊᑑᑎᕕᐅᔪᑦ ᓂᕈᐊᕋᔅᓴᐃᑦ 

ᓈᓴᐃᓕᖅᑭᒋᐊᖃᖅᑲᑕ − 

ᑲᒪᒋᔭᐅᓴᕋᐃᒋᐊᕐᔫᒥᓗᑎᒃ 

ᑎᓯᐱᕆ 14, 2020 • ᓇᓗᓇᐃᒃᑯᓯᕐᓗᒋᑦ ᓂᕈᐊᕐᓇᕐᒥ 

ᓂᕈᐊᕈᑕᐅᔪᑦ − ᐊᑕᓂᐊᕐᒥᔪᑦ 

ᓂᕈᐊᕈᑕᐅᔪᓂᑦ 

ᓈᓴᐃᓕᖅᑭᒋᐊᖃᕐᓂᖅᑲᑕ  

ᑎᓯᐱᕆ 14, 2020 • ᑐᓂᓗᒋᑦ ᓂᕈᐊᖅᑐᓕᕆᓂᕐᒧᑦ 

ᐊᑐᖅᑕᐅᕋᑖᖅᑐᑦ ᕿᑭᖅᑕᓂᒃᑯᑦ 

ᓯᕗᓕᖅᑎᖓᓐᓄᑦ ᐃᖅᑲᓇᐃᔭᖅᑎᓄᑦ − 

ᐊᑕᓂᐊᕐᒥᔪᑦ ᓂᕈᐊᕈᑕᐅᔪᓂᑦ 

ᓈᓴᐃᓕᖅᑭᒋᐊᖃᕐᓂᖅᑲᑕ  

ᓈᓴᐃᓕᖅᑭᕋᑖᑦᑎᐊᑎᓪᓗᒋᑦ  • ᓇᓗᓇᐃᕐᓯᓗᑎᒃ ᐊᒻᒪᓗ 

ᓇᓗᓇᐃᒃᑯᓯᕐᓗᒋᑦ ᓂᕈᐊᕈᑕᐅᔪᑦ 

ᓈᓴᐃᓕᖅᑭᕋᑖᖅᑲᑕ  

ᔫᓂ 14, 2021 • ᓇᓗᓇᐃᒃᑯᓯᕐᓗᒋᑦ ᐊᓕᑦᑐᖅᑕᐅᓂᖏᑦ 

ᓂᕈᐊᖅᑐᓕᕆᓂᕐᒧᑦ ᐊᑐᖅᑕᐅᕋᑖᖅᑐᑦ  

 

 

 

 

ᑎᑎᕋᖅᑕᐅᔪᑦ ᐃᖃᓗᓐᓂ 27 ᖑᑎᓪᓗᒍ ᒪᐃ, 2020. 

 

 

 

 
____________________________________________ 

ᔨᐅᕆᒪᐃᔭ ᒍᕉᕝᔅ, ᓯᕗᓕᖅᑎ ᐃᖅᑲᓇᐃᔭᖅᑎᓄᑦ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ  

 


